
` Icungulopo mukwai, mwe banandi. Cena lishuko ukuba
kuno muno bushiku. Uno muku wandi wacibili ukuba

muno mu Grantway Assembly, na munyina umutemwikwa,
Mack, kabili na bonse aba ababomfi abasuma muno, kabili na
Benakristu abeshile ukufuma ku nkuta ishapusana, Munyina
Lee Vayle. Kabili nacikumanya fye Munyina muno, uyo,
u_umunandi uwatemwikwa kuli Munyina F.F. Bosworth,
kabili ena taishibe nangu panono Munyina Bosworth aliya
mukukumanya Shikulu. Natile, “Ndeumfwa kwati
nalikumanya Elisha uyo waitile amenshi pa minwe yakwa
Eliya,” ilyo bena bali ku calo cakutali kabili tabaishibe
ukutila Munyina Bosworth alile mukukumanya Shikulu, pa
myaka ya kufyalwa amakumi cinekonse konse na fine.
2 Nomba ndefwaya ukuposha abanandi abo abaleumfwila
pali lamya muno bushiku, mucalo monse, ukufuma fye ku
California ukuya ku New York, na Texas kabili_kabili kulya
mufiputulwa fya pusana ifya nko, ukufuma mu Maine ukuya
ku California. E ico, ifwe natukwata i_imibombele
iyakusuntinkanya iya malamya, cilya caba mapalo
ayakalamba. Kabili nomba ifwe natumfwa, ukupitila
mumunensu umusuma, Munyina Pearry Green, ukutila bena
nabakwata aka_akacela akanono ako bengabika kuli
television wenu, kabili tacakabe fye pali lamya peka lelo kuli
no kulangishiwa pali television wenu, napo. Kabili bena
balekumona kwena nomba.
3 Kabili, Nkashi Mack, ndi uwansansa ukumona iwe
ukumoneka bwino, nawikala pano pali organ, muno bushiku.
Kabili abanandi abengi ndebamona ukufuma kulya ku Sierra
Vista, kabili Munyina Borders^atemwa Munyina Roberson,
ntile, ukufuma ku Indiana; abengi. Ndefwaya ukulanda ku
banandi kulya ku tabernacle, muno bushiku, cilemoneka hafu
uwa bena bali muno, kabili ukufuma ku tabernacle ku
Jeffersonville.
4 Kabili ku munandi kulya lubali, Munyina Kuhn, ico
wacituminapo lamya, pali ulyo mulwele, icakulomba.
Ndepepela pali cena, Munyina Kuhn. Kwata fye icitetekelo.
Wisakamana. Cili no kubafye bwino.
5 Kabili ukuya mulya mu Texas, Munyina Blair, nga
uleumfwako muno bushiku, munyinane, ibukisha fye ici;
ukutila Lesa Uyo uwakupishishe umuku wakubalilapo, kuti
akupisha umuku wabubili. Kabili ifwe tulecetekela ukutila
Lesa ali no kupela ici kuli imwe. Kabili mwisenda ubufi
bwakwa Kasebanya palwa cintu icili conse. Imwe

muleibukisha ukutila Lesa acili ni Lesa, kabili kulya
kuli^kabili Ena acili aba cimo cine mailo, ilelo, no
muyayaya. Kabili twali mutemwa Wene no kucetekela Wene,
kabili tulemupepelako imwe.
6 Ku banensu bonse mu California; kuli Munyina Mercier na
bena muno mu Arizona, incende shimbi ishingi, Phoenix; na
Munyina Williams, na imwe bonse abaleumfwako uko lubali
muno bushiku, ukushinguluka monse, ifwe mucine tuletasha;
na kulya mu Georgia. Kabili ifwe mucine tuletasha pali cila
umo muli imwe. Shikulu amupale.
7 Ndeumfwa kuli ukusengelwa ukwine kwine kuno muno
bushiku, muli luno ulukuta ulusuma, Assemblie of God muno
pa Grantway, kabili na Munyina Mack, umunandi umusuma.
Lesa napala Munyina Mack. Ndeibukisha inshita imo mu
Canada, ukutila ena ali^Naleeya ukubwelela mu kashila,
pali kabalwe, mulya mukati ka mitengo, kabili Umupashi wa
Mushilo walilandile kuli ine ukuti njikile no ku pepelako
Munyina Mack. Pali ilya nshita ali mu ca mukampampa,
kabili Shikulu ali mundepe. Kabili e ico ndetasha nganshi pali
cilya, kabili no kulongana muno muno bushiku pamo nankwe,
ku kupepa Shikulu muli ici Icine icawama.
8 Kabili umwaume uwikele kuntanshi, kunuma yandi,
acisosa, “Wintunganya walinjishiba.” Atile, “Inshita imo
walinsendele, nga ulyo upitana,” kabili, nshinshibe, kucifulo
cimo mu Boston atemwa icifulo cimo, “Detroit, ukwiminika.”
9 Kabili natile, “Cisuma, ine lyonse ndesha ukwafwilisha,
nga kuti nacita, kuli abo ababulisha.”
10 Kabili e ico, muno bushiku, ifwe bonse twalibulisha.
Kabili tulepepa ukutila Lesa alatupela ukuboko muno
bushiku, ukwa kwafwa, ukwa mapalo, kabili ukwa nkumbu
Shakwe no luse.
11 Nomba, naba ngo wabelela ukulanda inshita itali, lelo
nalaesha ukukana cita cilya muno ubushiku. Pantu, abantu
mulya mu Ohio bacituma fye lamya, Mrs. Dauch kabili ne
bumba kulya lubali, Munyina McKinney na Munyina Brown,
na bonse abaleumfwako mulya mu Ohio. Tuletuma imutende,
naifwe. Nabwila mu New York, kabili ndemona cili nalimo
leven atemwa twelufu koloko, pali ino nshita, mu New York.
Kabili nkuta nashisa no kulolela mpaka ino ora, kukulongana
fye. Ifwe tuletasha kuli abo abanensu abasuma abali ukuli
konse.
12 Nomba ilyo tatulaisula Icebo, lekeni tulande fye ku
Mwine, pakashita, ilyo tulekontamika imitwe yesu.
13 Umutwemwikwa Shifwe uwa mu Mulu, ifwe
tuli^imitima yesu naisangalala nganshi, pe shuko ilyo
twakwata ilyakuba no mweo kuno muno bushiku, no

kulongana capamo na bantu Benu. Abantu^kabili ifwe fwe
bacetekela ukwikala umuyayaya. Ifwe nomba natukwata
Umweo wa Muyayaya, pantu, “Imwe mwalipela Umwana
Wenu uwafyalwa Eka, ukutila onse uyo wacetekela muli Wene
ekonaika, lelo akwate Umweo wa muyayaya.” Mu butandashi
Bwakwe pano pe sonde, Ena alitusambilishe, “Uyo waumfwa
Icebo Candi no kucetekela muli Uyo wa Ntumine, nakwata
Umweo uwa muyayaya; kabili takese mu bupingushi, lelo
nafuma mu mfwa aingila mu Mweo, pantu twalicetekela mu
Mwana wakwa Lesa uwafyalwa eka.” Ifyo ifwe tuletasha
Imwe pali uyu Kapususha umukalamba! Kabili tulepepa,
muno bushiku, ukutila Umulola Wakwe ukalamba uli no
kutupala nganshi capamo muno, ilyo tulebelenga pa Cebo
Cakwe nokulanda pali Cena. Lekeni Mupashi wa Mushilo
atwale cilya kuli cila mutima mu nko yonse, Shikulu, uko
konse uko abantu balongene capamo.
14 Paleni bakapyunga bambi abo abali mucintamba. Ifwe
tulepepa, ukutila Tata, ukutila Imwe mwalapala iyi Grantway
Assembly; kacema waluko, umukashi wakwe, abana bakwe;
ba dikoni, ba trustee, na kabungwe konse. Kabili, Tata,
capamo lekeni tubombele Ubufumu bwakwa Lesa, ilyo kucili
Ulubuuto ulwalinga ukumona apo tuleenda, pantu ora ileisa
ilyo umuntu takabombe. Kabili, Tata, ilyo tukwete ili shuko,
lekeni ifwe_lekeni ifwe tusunge bwino nshita, Shikulu.
Lekeni ifwe, cilya cipelwe kuli ifwe. Undapeni abalwele kabili
nabacushiwa mu mpanga yonse. Lekeni Umulola wakwa Lesa
umfwike mumulale onse ne cifutu ca nko, muno bushiku.
15 Ifwe natwishiba ukutila ubupingushi bulepola. Ifimilale
ifikalamba fileibila, kabili nko iletutuma, kabili ifinkunkuma
mu ncende ishapusana pusana. Ifintu ifikalamba ifye lyashi
lyakale ifyo twaumfwako mu nshiku ishapita, ifyabupingushi,
mukati ka Baibele, kabili ifwe tulemona cena ukubwekeshapo
nakabili ilelo. Ubusesemo ukusosa, “Nge fyo cali munshiku
shakwa Noah, efyo cikaba na mukwisa kwa Mwana wa
muntu. Nge fyo cali munshiku shakwa Loti, efyo cikaba mu
Kwisa kwa Mwana wa muntu,” kabili tulemona cena
ukucitika nomba. “Imitima ya bantu ilefilwa; inshita sha
mafya; uluko ukwimina uluko.” Lesa, natwishiba tuli ku
mpela ya nshita.
16 Twafwilisheni, Shikulu, uku_ukusenda Imbila ku mulale
onse ne cifutu, kumwana onse uo Imwe mwasontela ku Mweo.
Peleni cena, Shikulu. Twalombela cena mwi Shina lyakwa
Yesu. Ameni. Shikulu, paleni ukubelenga nomba ukwa Cebo
Cakwe.
17 Nomba mwe bengi imwe mwalitemwa ukuba nga
abakulolekesha muli Baibele, apo kapyunga alebelenga.
Kabili ndefwaya ukubelenga muno bushiku, yamo, amavesi
yatatu ukufuma mu Malumbo, Amalumbo 42, umusango fye

wakukwata isambililo. Kabili ninkwata Amalembo
ayalembelwe pano, kabili ndefwaya ukusontelela kuli yena,
nga kuti nacita, ilyo tuletwalilila ama miniti ayanono
ayalekonkapo, ukulanda pali ilisambililo. Amalumbo yakwa
Dabidi. Dabidi alembele Amalumbo.
18 Nomba ilyo tulepilibula, ine limbi kuti nasosa ici. Abantu
abengi balasosa, “Cisuma, bushe Amalumbo yaliputwamo?”
Mucine, yena yaliba. Yena yaliba^
19 Icintu icili conse ico cili_ico cili muli iyi Baibele
caliputwamo, nga cakutila lyena lyashi lya kale, nga cakutila
shena ni nyimbo, conse ifyo cili. Cena caliputwamo. Yesu
atile, “Bushe tamwabelenga ifyo Dabidi asosele mu
Malumbo?” Kabili elyo ndatontonkanya, Amalumbo, mucine,
ni nyimbo. Kabili nge nyimbo shaliputwamo na Lesa, icaba,
ndecetekela shaliba, kabili busesemo nabo, ndesubila
ninjiminina bulya bushiku ilyo ulu lwimbo luleisa
mukufikilishiwa.

Kuli no kuba ukulongana mulwelele,
Mulyo musuma, umusuma lyonse lyonse;
Nkakukumanya, nokukuposha kulya lubali;
Muli ulyo Mushi ukuciluka ulwelele;
Ukwimba kwa musango ifi

ukushaumfwikwapo, ukutala ukumfwikwa
kumatwi ya mwina kufwa,

Cikaba ica bukata, ndemweba!
Kabili Umwana wakwa Lesa Umwine

eukalatugulula Ena
Pali kulyo kulongana mulwelele.

Owe, ine_ndefwaya ukuba kulya pali ilya nshita!
20 Nomba Amalumbo 42.

Ifyo nsebula ifuluka impito sha menshi, efyo mutima
wandi ufuluka imwe, Mwe Lesa.

Umweo wandi waikatwa icilaka cakwa Lesa, Lesa
uwa mweo: nkesafika lilali no kumona icinso cakwa
Lesa?

Ifilamba fyandi fyambela icakulya akasuba no
bushiku, apo ine ^apo batila kuli ine akasuba
konse, Ali kwi Lesa obe?

21 Ndetontonkanya, Dabidi, mukulemba kwa aya Malumbo,
alingile ali mubwafya. Kabili cena lyonse cisenda ubwafya
ukuleta icawamisha ukufuma mu muntu. Cena, mucine, lilya
elyo Lesa^esa mukwika ilyo twaya mukuleka ukulya,
inshita shingi, ukuibika fwebene mucifulo ukuifumyapo
fwebene mu nshila. Kabili ndetontonkanya, ilyo Dabidi
aishile muli ishi ncende, lyena atendeke ukutontonkanya pali
Shikulu, ukutendeka ukutontonkanya pali ifi fintu.

22 Inshita ishingi, Lesa alatubika mu_mufifutu
ifyakutitikisha uko ifwe tulingile ukulolekesha ku mulu.
Inshita shimo ifwe tulingile no kuba panuma yesu mucipatala,
atemwa busanshi ku cifulo cimo, pakutila twingalolekesha
kumulu uko amapalo ayengi ayakwa Lesa yafumina.
23 Nomba ishiwi ndefwaya ukulandapo muno bushiku, ishiwi
limo ukufuma muli Baibele, kabili lilya lilesangwa mu vesi ya
2, “icilaka,” ishiwi: Icilaka. Nalelolekesha mucitabo
camashiwi ilyo nalefwaya ili shiwi.
24 Naletontonkanya pa u_ukubila inshita imo, nalishimikile
pa “Ukukwatila Icilaka Umweo.” Kabili nabulile kwena
ukufuma mu Malumbo, namo, ilyo Dabidi asosele, “Ifipope
fyenu,” ndecetekela, “fyali wamisha kuli ine ukucila umweo.”
25 Elyo nalefwaya no kutontonkanya pali lilye shiwi “icilaka,”
e ico nalilolekeshe mu citabo ca mashiwi, ukumona ifyo lyena
lipilibula. Kabili ici apa ico Webster asosa, “Kwena kukabila
ukwapulishamo,” ukwapulamo, ilyo ulefwaya icintu cimo
ububi nganshi mpaka cena cisa mukuba icapulishamo kuli iwe.
26 Nomba, cena caba_cena tacaba icintu icishaba ica
cifyalilwa, ukuba ne cilaka. Icilaka caba i_icintu
cacifyalilwa. Cena caba icintu cimo ico Lesa apela kuli ifwe,
ukutila ifwe kuti twacita, ukutupela ifwe u_ukukabila kwa
cintu cimo. Inshita shimo Lesa alicita, na cimbi, alipela imwe
u_ulupungu lwakutungulwilamo, icintu cimo ico cikala
mukati ka imwe, ico_ico cintungulula ifi ifyakukabila
ifyapusana pusana. Kabili ici cilaka, ulu lupungu
lwakutungulwilamo ulo lwaikala mumutima wa muntu, caba
icintu cimo ico Lesa apela wene uku_ukusokelako wene pa
fya kukabila ifyo filefwaikwa kuli wene.
27 Nomba kwaba imisango ibili iyapusana iya cilaka.
Kwaliba icilaka, kumubili. Kabili kwaliba icilaka, na cimbi,
muli bumupashi. Ndefwaya ukubelenga ici, ifyo Dabidi
asosele, nakabili.

Umweo wandi waikatwa icilaka cakwa Lesa, Lesa
uwa mweo:^

28 Te cimo ice lyashi lyakale, atemwa icintu cimo ico cacitike
imyaka imo akale, atemwa_atemwa akashimi kamo ako umo
alandile; lelo, “pali Lesa uwa mweo,” Lesa uyo wabapo
lyonse. Kabili umweo wakwe wakwatile icilaka pali ulya
Lesa, te pali cimo ice lyashi lyakale icintu cimo.
29 Nomba tulesanga, Lesa alapela ulupungu
lwakutungulwilako kuli imwe, ukupela kuli imwe ifintu ifyo
mulekabila. Nomba, ulupungu lwakutungulwilako muli imwe
e lutungulula imwe. Kabili ici cilaka cilaya mukati pali ici ca-
^ulupungu, ulupungu lwa kutungulwilako, no kumweba
imwe ico mulekabilapo, ukulandila muli bumupashi.

Ulupungu lwa kutungulwilamo mu mubili, na mu mweo,
namo. Kwalibako ulupungu lwa kutungulwilamo mu mubili,
ulo ulumweba ukukabila uko kulekabilwa mu mubili wenu,
kabili cena ciletwa kuli imwe ne cilaka. Nacimbi, kwalibako
ulupungu lwakutungulwilako mu mweo wenu, ulo lumweba
ifintu fya bumupashi ifyo mulekabilapo, icintu cimo
mumupashi wenu, kabili, kabili imwe kuli ici kuti mwalanda
umusango wa bumi ubulemutungulula imwe.
30 Ilyo imwe_ilyo imwe mwingamona ifyo ifya kukabila
fyenu fili, lyena kuti mwalanda, kuli cilya, umusango wa cintu
cimo ico cili muli imwe, ico cilelenga uku kabila uko
mukwete. Mwamona, kuliko icintu cimo ico mukwatilepo
icilaka, kabili cena_kabili cena kuti camweba mu mweo wenu
ifyo uku kukabila kuli, kucifyalilwa ca cilaka ico mukwete.
Ndesubila ukutila muleiluka cilya.
31 Kwaliba u_ulupungu lwakutungulwilako lwa mu mweo,
kabili lumo lwa ku mubili, kabili cila lupungu lwaba
umwakusokela kwa fya kukabila ifya cibiye. Cila lumo
lulabilikisha ku cakukabila pali fyo uleita aleitilapo, lilatuma
ishiwi lyakusoka.
32 Tutile, u_umubili uba ne cilaka ukwikusha ifyakukabila
ifyo fili mu mubili, kabili umupashi ukabila pa fintu ifyo fili mu
mweo, ifyo ukukabila kuli, kabili nshita ishingi ifi filalwa cimo
ne cibiye. Tulesanga kulya, ico caba ubwafya ubukalamba ilelo,
ukutila abantu abengi nganshi baleesha ukwikala pakati ka
filya fibili ifyakukabila. Pantu, cimo pali fyena cikabila ifintu
fya mwisonde, icibiye cikabila ifintu fyaku Mulu.
33 Nge fyo Paulo asosele, ukulondolola cena mu BenaRoma
7:21, “Ilyo ndefwaya ukucite cisuma, lyena icabipa ecabapo.”
Ilyo muleesha, bushe mwalitala ukukwata cilya mukwishiba,
mwe Benakristu? Ukutila ilyo imwe muleesha ukucita icintu
cimo ico cili icayana, ukubikako amano ukucite cintu cimo ico
cili icisuma, lyena mulesanga ukutila ulya palya Kasebanya,
apali ponse, ukumufulunganya fye imwe, ifintu fyonse ifyo
mwingacita^Kabili cilya e cintu cimo cisuma, ukutila.
Ndefwaya ukusose ci, pakutila Abenakristu bengeshiba.
Ukutila ilyo imwe muli_ilyo imwe muletendeka ukucita
icintu cimo, kabili kulaba icintu cimo lyonse icesha
ukumufulunganya imwe mu kucicita, ciciteni ifyo fine. Ulya
ni Kasebanya kulya, ukwesha ukumutalusha imwe ukufuma
ukucita ico cili icalungama.
34 Nomba, inshita ishingi, ndakumanya abantu abo ababa
abakumfwa umwenso panono. Ilyo bena basanga ukutila bena
baleesha ukucita cintu cimo, kabili_kabili ifintu fyonse
fileesha ukucingilila cena kumbali shonse shibili, bena batila,
“Cena limbi teti cibe ubufwayo bwakwa Shikulu.” Mwamona?
Nomba mwileka Kasebanya abepe kuli imwe nga filya.

35 Icintu cakubalilapo, sangeni nga cena kuti caba bufwayo
bwakwa Lesa, atemwa iyo. Kabili lyena nga mulefwaya
ukusanga nga cakutila bufwayo bwakwa Lesa, lolekesheni
muli Baibele. Cilya e cintu ico_ico ci mulungamika, caba
Cebo cakwa Lesa; kabili lyena nga mwamona cena cili mu
Cebo cakwa Lesa, kuli imwe ukucicita.
36 Kwati, tutile, ukufwaya ulubatisho lwa Mupashi wa
Mushilo. Inshita ishingi, nali kumanya abantu, abasosa,
“Cisuma, nalifwaya Mupashi wa Mushilo, kabili ine tekuti
mpokelele Wene. Nshilecetekela Wene wandi. Inshita ili yonse
nga nafukama, ndalwala. Kabili nga natendeka ukupepa, nga
naleka ukulya, ndalwala. Kabili nga naesha ukwikala inshita
yonse iya bushiku, ndekala, ndomfwa utulo sana. Ine_ine
tekuti njime.” Ibukisheni, ulya ni Kasebanya. Pantu, Lesa
afwaya imwe ukukwata Mupashi wa Mushilo. Caba kuli uyo
onse ulefwaya.
37 Inshita ishingi mulesanga, ilyo mwapepelwa,
mukulongana, pa kundapwa kwa Bulesa, lyena ubushiku
bwakonkapo mulesanga ukutila, ukwabula ukutwishika,
ukutila Kasebanya ali no kulenga cilya imiku ibili ububi
nganshi nge fyo cali ubushiku bwafumineko. Mwamona?
Ibukisheni, ulya ni Satana fye ukwesha ukumutalusha
ukufuma ku mapalo ayo Lesa amukwatile imwe. Mwamona?
Mwilaumfwila kuli ulyo muntu. Mwamona? Lyonse
ipatikisheni ukutwalilila.
38 Nalikwete icacitike pamo na cilya ili line fye pa bulendo
ukuya ku Africa. Nga nalitalile ukukwata inshita ili yonse iyo
kasebanya atalile ukutitikisha ine, cali ukuya ku Africa iyi
inshita ya kulekelesha. Cena caishileba kumo ukwa_ukwa
kulongana ukusuma nganshi ne nshita isho natalile ukuya ku
fyalo fya kutali. Nalikwete, ndecetekela, ifintu ifingi ukucitwa
muli ilya nshita inono iyo nali kulya, kunse kabulendo bwandi
ubwakulunga, ukucila ilyo natalile ukucita pa nshita ili yonse.
Ine lyonse naletontonkanya ukutila shilye nkuta tashamfwaile
ine kulya, kabili naishilesanga ukutila^Nalikwete inkalata
ukufuma ku muntu umo, iyo yali, owe, bena tabalemfwaya
kulya, tonse utubungwe; kabili ukusanga ukutila cali
umwaume umo, ne nkalata iya filembo ifikulu ukufuma
kukabungwe, iyo yasosele, “Ifwe tatulekufwaya iwe,” ena
apilibwile ena no lupwa lwakwe. Mwamona? E ico kanshi ilyo
naile kulya^Mwamona, cali fye “ifwe,” cilya cali ena no
lupwa lwakwe; kabili tacali abantu, nakalya. E ico, nomba
cena libala ilikalamba iliswilwe kuli ifwe.
39 Mulemona, ilyo Paulo asosele, “Ilyo ninga cita icisuma,
lelo ububi epo buli.”
40 Imwe mukaleke upilibwilwe umwaice ese muno bushiku
ku cipailo, pa cifulo cimo muno muli ino tabernacle,

atemwa_atemwa kulya ukuciluka inko; kabili ibukisha fye,
mailo, mayo akaba umukali nganshi ukucila ifyo atalile
ukuba, ba tata bakaba fye abafulwa, na bonse abana
besukulu. Kabili ifintu fyonse fiba fye ifyalubana, pantu cena
ni Satana ukwesha ukumulenga imwe ukufumako. Ena
aleesha ukumufumya mu Nshila. “Ilyo ndefwaya ukucita
icisuma, lyena icibi e cilipo lyonse.”
41 Nomba lekeni tulolekeshe pa cilaka, kabili natulolekeshe
mucine cine nga cakutila icilaka cintu ca cifyalilwa.
Nalikwatapo abantu ukunjeba, “Owe, nshatalile ukucita.
Ndecetekela caba fye kubantu bamo ukufwaya ukuba
Abenakristu.” Owe, iyo. Cilya cilubo. Cena mucine caba icintu
cimo ico cakuma ku muntunse onse. Cena mucine cishinka. Ilyo
twaishile muli cino calo mu nshiku sha ntendekelo, twasangile
ba Nsamya kuno. Kabili ba Nsamya, nangula bali basenshi pali
ilya nshita, bena bapepele akasuba atemwa icintu cimo. Cikulu
fye bena bantu, kwabako icintu cimo muli bena, icilaka ca
cifyalilwa, ukubilikisha kuli Lesa, ku cifulo cimo.
42 Kulya mu mitengo, ica ili line fye kulya lubali, imyanda
ine na ba mailoshi amakumi cinekonse konse ukufuma ku
buyantanshi ubwapalamisha, ubwacepesha, umusumba unono
uwa bantu nalimo imyanda itatu, baku Beria, mu
Mozambique. Twalisangile abekala calo abo bashaishibe
nangula^tabatala monapo umuntu uwabuta. Nalisangile
umukashana umwikala calo, ena tafwele ifyakufwala, (bonse
muli bena tabafwala ifyakufwala,) kabili ena alikele mu
cimuti pa mulu. Kabili nalekonka inkalamo, kabili kulya
kwali^Naumfwile cintu cimo kwati muntunse, ukupunda.
Uyu mukashana umwikala calo naikala pa mulu palya,
atulumwine amenso, naikatilila akanya. Kabili ico ena
akwatilepo umwenso^Kulya e kucingililwa kwakwe kweka,
caba ukunina mucimuti, ukufuma ku nkalamo, imbwili
atemwa icintu cimo, atemwa inama imo. Kabili ena alimwene
ine, kabili aumfwile cena cali umuntunse, lelo ilyo alolekeshe
no kumona umuntu uwabuta! Ena tatalile ukumonapo umo
mubumi bwakwe, mwamona, kabili ena aiketwe no mwenso
kumfwa. Mwamona?
43 Lelo ilyo tulesanga balya bantu, nangula muli ilye mibele
iya bututu kunuma kulya, bena nalyo line baleshinshimuna.
Ilyo tatulaileta inkalamo, bena baitile ubunga bumo (bulya
ebo balya) pakalibula akanono, no kutote ndupi shabo, no
kwita pa mupashi uwa cimo icikalamba bena tabaishibe ni
kwisa (kwati uwa mushilo kapapatila atemwa icintu cimo,
kuli Katolika), kukubacingilila, pa kutila bena beipaiwa mu
nshita iya kulwisha kwa iyi nkalamo.
44 Mwamona, cena cintu cimo icacifyalilwa. Cena tacaba
icintu icishili icacifyalilwa ukukwatila Lesa icilaka. Cena
cintu cacifyalilwa. Cena cintu fye cimo ico mulingile ukucita.

Lesa na mulenga imwe nga filya. Kabili cena tacaba umuntu
uwapulamo, cena caba fye mucine umuntunse uwaseka. Cena
tacaba fye icawama ku bantu bamo.
45 Bena batila, “Cisuma, nalimona abantu bamo ukwikala
ubumi ubwa ku_kucimfya nganshi, icakutila bena lyonse
baba pa mulu wa nga’nda, bena balelumbanya Lesa.
Ndekabila kuti naumfwa ulya musango.” Cisuma, umulandu
muleumfwila muli ulya musango, cena cilaka muli imwe.
Kabili cena caba fye icintu ca cifyalilwa. Cena ca muntu onse,
ukulakila Lesa.
46 Nomba twalasenda fimo ifyacifyalilwa. Icilaka e
cakubalilapo. Lekeni tusende, tutile, icilaka ca menshi. Nge
fyo Dabidi asosa apa, ukukwatila icilaka, ca “amenshi.”
Icilaka ca menshi, umubili ulekabila amenshi. Kabili nga
tamulepela cilya cilaka, imwe muli no konaika. Imwe muli no
kumininina, kabili imwe muli_imwe tamwabe no bumi. Nga
imwe teti musende amenshi kuli cilye cilaka, kukupwisha
cilya icilaka ica mubili wa cifyalilwa imwe muli no konaika ili
line. Imwe teti mwikale inshita itali. Imwe kuti mwaikala
inshita itali ukwabula icakulya ukucila ifyo mwingacita
ukwabula menshi. Pantu, kuti mwaleka ukulya pa nshiku
amakumi yane (Yesu alicitile), ndemona,
ukwabula_ukwabula icakulya, lelo tekuti mucite cilya inshita
itali ukwabula menshi. Imwe kuti mwauminina fye no kufwa.
Imwe mulingile ukukwata amenshi. Kabili_kabili icilaka ico
cisa kuli imwe, cinshi, cena caba ukulangisha ukutila umubili
ulekabila icintu cimo, ukuusunga uwa bumi. Umubili ulingile
ukukwata amenshi, pakutila ube no bumi. Imwe mwaba
icipendo amakumi cinekonse konse aya menshi na petroleum,
nangu cibe fyo, kabili imwe mulingile ukubikamo ifi fwaikwa
mukati, ukumisunga aba bumi. Nge fyo nasosa, nga
mwakanya cena muli no konaika.
47 Icilaka nakabili caba icakusokelako. Cena ni nkoloko
yakusokelako, cilye cilaka. Umweo ulalisha inkoloko
iyakusokelako, inyenjele inono mukati ka imwe cimweba
ukutila imfwa ilebendelela mupepi. Ukutila, nga tamwasende
amenshi ili line fye, imwe mwalafwa. Kabili ilalilisha no
kulilisha, mpaka mukulekelesha imwe mwatwalilila
ukuishimya kabili imwe muli no kufwa, pantu yena ni
nkoloko ya kusokelako.
48 Nge fyo Dabidi alondolwele cena muno mu Malumbo,
“Nge fyo insebula ilakila impito sha menshi, efyo no mweo
wandi ulakila Imwe, Mwe Lesa.” Nge fyo insebula ilakila
impito sha menshi!
49 Lyonse ndatontonkanya, ngo kubelenga pali ici cakwa
Dabidi. Dabidi ali umuntu wa mu mpanga, umulunshi. Kabili
ena alelunga nasele, mucine. Kabili fwebengi ifwe, muli buno
bushiku, ukulunga shena. Insebula e nasele.

50 Kabili tulesanga, nga mwalitala ukumonapo imbwa,
imbwa shamumpanga shili nokwikata nasele. Kabili ilingi
line shalikwata, nga coyote, ilino ilitali. Kabili yena kuti
yaikata nasele palya pene fye pa mulu wakutwi, apa, no
kupukunya ukufina kwakwe. Ena alaputula umukolomino
wakwa nasele, kabili nasele takwata ishuko lyena. Lelo
nshita shimo i_i_imbwa, kwati mu Africa kulya, imbwa ya
mu mpanga ili nokwikata nasele mulya mwine mu mbafu,
nga yena yapushila umukolomino. Yena ili nokusuma,
umuku wa cibili, pa lubafu. Kabili nga nasele ali uwa maka
nganshi kabili uwa lubilo nganshi, ena kuti afumyako
imbwa.
51 Nasele ilabutukisha nganshi. Imbwa ibelamina yena ilyo
yena tailemona, kabili ilyo ena ali ukulefumina umwela
ukufuma kuli yena, kabili_kabili ena_ena teshiba i_imbwa
ili mupepi.
52 Kabili elyo, ilyo imbwa ya mumpanga yaikata ena, nga ena
ali uwalubilo nganshi, ena kuti aifumyako. Kabili, lelo ilyo
imbwa yasuma pa lubafu, yena naikwata akanwa akaisula
umunofu wakwa nasele. Atemwa, ilyo yasuma pa mukoshi
waiko inshita shimo, yena ili no kuputula pa mushishipe
ukalamba, no kupusa ena. Kabili nasele, ukupukunya yena, ili
no kususula umunofu onse uwanama ukufuma pa mukolomino
wakwa nasele, lyena umulopa ulatendeka ukufuma.
53 Kabili elyo imbwa ili no kwisa mukashila ka ulya mulopa,
ukukonka nasele. Kabili ilyo bumi bwakwa nasele
bwatendeka ukulapwa, ngo mulopa, uyo waba imibombele ya
bumi kumubili, ilyo ulya watendeka ukulapwa, nasele
alatendeka ukunaka. Kabili imbwa lyena, atemwa umumbulu,
ilaba fye kunuma yakwa nasele.
54 Nomba, nga ulya nasele teti asange amenshi! Nomba,
amenshi yalikwata icintu cimo muli yena, icakutila, ilyo
nasele anwa amenshi, yalalesha ukusumyo mulopa. Lelo nga
ena tekuti anwe amenshi ukumutalalika, lyena_umulopa
ulatwalilila ukufuma ulubilo nganshi; pantu ena alebutuka,
ukulenga umutima wakwe ukutunta. Lelo nga ena kuti afika
ku menshi, nasele ali no kuba no mweo.
55 Nomba palya pali isambililo ilikalamba nganshi palya,
mwamona, kabili Dabidi ukusosa pano, “Nge fyo nsebula
ifuluka impito sha menshi, umweo wandi ufuluka Imwe, Mwe
Lesa.”
56 Nomba ulya nasele alishiba, kano fye asanga amenshi ena
aya. Ena tekuti abefye no bumi. Nalishilunga inshite shingi
panuma yakucenekwa. Ilyo yafika pa mulonga wa menshi, ali
no kwabukilamo no kunwapo, ukuya pa mulu wa kapili;
ukubwekela ukutentemuka, kwabuka, ukukwatako ukunwako
amenshi no kuya pa mulu. Imwe tekuti mubale mu musange

ena, cikulu fye ena alekonka ulyo mulonga. Lelo lilya ilyo
afumako kumulonga, nga ena tekuti asange impito sha menshi
ku cifulo cimo, imwe muli nokwikata ena iyo ine nshita.
Kabili nomba nasele alishiba cilya, e ico ena akekala fye kulya
kwine ku menshi, uko ena engafika pali yena bwangu
bwangu. Nomba imwe kuti mwaelenganya na sele no mona
wakwe pa mulu, ena naikatwa kunse ku cifulo cimo uko
kushili amenshi?
57 Kabili ena atila, “Nge fyo insebula ikwata icilaka atemwa
ifuluka (e cilaka) ukufwaya impito sha menshi, umweo wandi
ulakila Imwe, Mwe Lesa. Kano fye na musanga Imwe,
Shikulu, nalaonaika. Ine_ine_teti nje kano fye na musanga
Imwe!” Kabili ilyo mwaume atemwa mwanakashi,
umulumendo atemwa umukashana, akwata icilaka ca
musango filya pali Lesa, ena ali nokusanga icintu cimo.
Mwamona?
58 Lelo ilyo twaisa kuli cena, umusango fye uwa hafu,
“Cisuma, ndi nokufukama panshi no kumona ifyo Shikulu
alecita.” Mwamona, imwe mucine tamulakwata icilaka
nomba. Cena cilingile ukuba icilaka pakati ka mfwa no Mweo,
kabili icintu cimo cilacitika.
59 Nasele, nacimbi pano ena aba fye^Ifwe tulesanga
ukutila ena nacimbi alikwata ilyano limbi, ilya kununsha, ilyo
ilipela ukusoka muli wene ilyo mulwani wakwe ali mupepi.
Ena alikwata, ici cibumbwa icinono, nelya_ilyano
ilyakuicingilila umwine. Kabili ena ali_ena alikwata
akakusokelako akanono muli wene, icintu cimo icinono,
ukutila ena alanunsha ne myona shakwe ilyo mulwani ali
mupepi. Imwe kuti mwaya mumwela wa mulwani, kabili ena
naishiba ukutila imwe muli mulya, kabili ena naya. Inshita
shimo mailoshi hafu ukutali, ena kuti anunsha imwe no kuya,
atemwa umumbulu atemwa ubusanso ubuli bonse. Ena ali
uwalinga ukununsha cena pantu ena alipangwa muli ulyo
musango. Ena ni nasele, kucifyalilwa. Kabili lilye lyano muli
wene lyaba fye limo ilyo Lesa amupele, amano kuli wene,
kukwikalilako.
60 Kabili natontonkenye, ukupashanya nasele no muntu uyo
uwakwatile cilaka Lesa, ilyo mulwani talafika kulya.
Kwalibako icintu cimo palwa mwana wakwa Lesa, ukutila
ilyo inshita imo mwafyalwa mu Mupashi wakwa Lesa,
ukupokelela ulubatisho lwa Mupashi wa Mushilo, kulabako
icintu cimo palwa muntu ico engeshibilako umulwani. Imwe
kuti mwasenda umuntu ilyo alesenda Amalembo, kabili
ukubelenga Amalembo kabili ukwesha ukubikako icintu cimo
kuli yalya Malembo, cilya cintu capusana ku Malembo,
umuntu uwaisushiwa na Mupashi wa Mushilo kuti [Munyina
Branham alisho munwe wakwe_Ka.] kuti aishiba cilya,
bwangu bwangu. Kuliko icintu cimo kunse ka nshila. Ilyo aisa

mucifulo, kabili_kabili lilye lyano limo ilinono mulya, lilya
lyabapo ukucingilila ubumi bwenu. Imwe, imwe tamulingile,
imwe tamulingile ukukonkela icintu icili conse kano fye cena
cili filya fine Icebo cakwa Lesa. Imwe mulingile ukwikala
filya fine na cilya Cebo. Kabili, nomba, kabili ifwe tuli
abacingililwa na lilye lyano ilyo lyonse ilyo tuli mu Mupashi
wa Mushilo.

61 Imwe kuti mwaya belenga, kabili nge fi, umo muntu atila,
kabili nayabelenga muli Marko 16, no kusosa, “Kabili ifi
fishibilo fikakonka abo abacetekela: mwi Shina lyandi
bakatamfishamo ifiwa, bakalandila mundimi shipya; atemwa
ukwikata insoka; atemwa ukunwa ifintu ifyabwanga,
tafyakabacene; nga babike ndupi shabo pabalwele, bena
bakaba abatuntulu.”

62 Nomba, lyena, mulesanga umuntu aya kulya no kusosa,
“Nomba, ilya yali ni nshita ya batumwa.” Cilya, nomba,
bwangu bwangu, nga imwe na mupokelela Mupashi wa
Mushilo, imwe na mupelwa yalya mano. Yalafumyapo cena.
Kuliko icintu cimo icilubene kulya. Mwamona? Bena besha
ukulondolola cena ukucitalushako, ukutila cena ca kubushiku
bumbi, ukutila mucine imwe tamukabila filya fintu ilelo. Lelo
Yesu asosele, “Ifi fishibilo fikankoka abo abacetekela.”
Mwamona, kulabako icintu cimo icinono icilila muli imwe,
inyenjele inono, mukwishiba ukutila cilya cilubo kabili ilya ni
nshila ya mfwa.

63 Pantu, Yesu atile, “Nga twalundako Icebo cimo kuli Ici,
atemwa twafumyako Icebo cimo ukufuma kuli Cena,
icakaniko cesu cilefumishiwa mwi Buku lya Mweo.”
Mwamona, te Lembo limo. Ifwe tulingile twasenda Cena
umusango fye Cena calembelwamo. Kabili Lesa alolekesha pa
Cebo Cakwe, ukubomba Cena, kabili ifwe twalishiba ukutila
Cena cilingile ukuba fye icalungama.

64 E ico kanshi, te mulandu ifyo lukuta lwingasosa, ifyo
uuli onse engasosa, nga imwe mwalifyalwa ku Mupashi
wakwa Lesa, imwe mulesa mukuba iciputulwa ca Baibele.
Lesa aebele Esekiele, ena, kasesema. Atile, “Senda
umufungilo no kuulya,” elyo kasesema kabili no mufungilo
baishileba iciputulwa ica umo no mubiye. Kabili ulya e
wacetekela ilyo apokelela Mupashi wa Mushilo; Mupashi wa
Mushilo ewalembele Baibele, kabili Umupashi wakwa Lesa
e Cebo cakwa Lesa. “Ifyebo Fyandi fyaba Mupashi.
Mukutendeka mwali Cebo, kabili Cebo ali pamo na Lesa,
kabili Cebo ali ni Lesa. Kabili Cebo alengelwe mu mubili no
kwikala mukati kesu.” AbaHebere 13:8, “Ena aba cimo cine
mailo, ilelo, no muyayaya.” Kabili ilyo imwe mwaba
iciputulwa ca cilya Cebo, owe, lyena lekeni icintu cimo cise
icapusana na cilya Cebo, [Munyina Branham alisho munwe

wakwe_Ka.] kwalibako nyenjele inono ilila bwangu
bwangu fye. Mwamona, Wene alesoka imwe ukutila imfwa
ilepalama. Ifwe tatulingile ukucita cilya. Kwalibako
nacimbi^
65 Ifi filaka fyaba fye ifyacifyalilwa. Fyena fyacifyalilwa ku
Mwinakristu. Fyena fyacifyalilwa ku muntunse.
66 Kwalibako cimbi icilaka pa kulunduluka. Abantu abengi
ilelo, ifyo tukabila ici cilaka! Ifwe twalimona fye, bena
balitendeka ukukula university. Kabili ifwe tulaya kulya,
kabili abantu balaposa amadola amakana ukutuma abana
babo kusukulu, kabili_kabili ku ma university nama koleji,
kabili na fimbipo, ukukwata amasambililo, “Ukuba
abalunduluka,” efyo baciita, “mubumi.” Lelo nomba
nshikwete nangu cimo icakususha cilya, nomba, cilya cili fye
bwino. Lelo, kuli ine, imwe kuti mwakwata amasambililo
yonse mwi sonde, kabili nalyo line imwe tamusangile
ukulunduluka ukwalungama. Cilya cishinka. Pantu, cilya
pakashita fye cikapanga ifintu ukuba ifyaangukako panono
kuli imwe pano. Kabili kwalibako^Lelo ilyo mwafwa, imwe
mulasha fyonse filya kunuma yenu, kabili no bu bunonshi
bonse ubo twakwata.
67 Nalelanda cena ubushiku bumbi, ku Phoenix. Cena
kwiminina ukulumbula cena nakabili, kutila, “Bonse ubu
buyantanshi ubupya, ubutantiko bonse ubwa masambililo,
ubutantiko bonse ubwa science, fyonse fyaba ifyapusana ku
Cebo cakwa Lesa, no bufwayo Bwakwe.” Ubuyantanshi
bwaba mucine^Takwakatale ukubako ubuyantanshi mwi
sonde ubo buleisa ubo bwaba ngobu. Ubu buyantanshi
ubwapondamikwa. Lesa alikwete ubuyantanshi Bwakwe
ubwakubalilapo pe sonde, ilyo alandile Ifyebo Fyakwe kabili
fyaishile moneka, imbuto yonse iya musango wa buko, kabili
muli bulyo buyantanshi takwaliko imfwa, amalwele,
ubulanda. Kabili nomba ifwe tulesenda ifintu ifyo fyaba mwi
sonde lya science, cilya calibikwa pano ku kwikatilila cena
capamo, kabili no kupondamikwa mucintu cimo, kabili cilya
cilaleta imfwa.
68 Kwati li bomba lya atomic. Nshaishiba imitantikile ya ifi
fintu, lelo ine limbi kuti nasosa ici mucilubo. Bena balasenda
uranium, ukutobaula ka_ka molecule, kabili molecule
itobekela muli atom. Ni cinshi ico cicita lyena? Cena
cipwishisha fye, mupepi, conaula fye. Ifintu fyonse ifyo
tucita!
69 Ifwe tulasenda umuti, ukubika iyi mitantikile pamo ne iyi
mitantikile, kukundapa ici, no kubika wene muli ifwe. Kabili
ni cinshi ico tucita? Ifwe tulatobaula icintu cimo.
70 Ndemona mwalibelenga, ukubelenga Readers Digest iya
mweshi wafumako, ukutila yena yasosele, “Muli iyi nshita

iyo tuleikalamo nomba, ukutila, abaume abacaice na
banakashi balafika icimo ca pakati mukati ka makumi yabili
ne myaka ya kufyalwa amakumi yabili na fisano.”
Tontonkanyeni pali cilya. Abakashana abanono ukuleka
ukuya kumpepo, kabili amakumi yabili, kabili amakumi
yabili na fibili kabili imyaka yakufyalwa amakumi yabili na
fitatu, icimo capakati. Mulemona, ni cinshi cicita, cena caba
ifi fyakulya fya hybrid ne fintu ifyo tulelya. Mwamona, cena
caba ifintu, ifyakulya kabili u_ubumi ubo tuleikala. Aba
science ebaleta cena kuli ifwe, kabili, mukucite co, bena
balemwipaya.
71 Nali mu Africa uko namwene balya abalumendo abo
abashatalile ukukwatapo umuti nangu umo mubumi bwabo.
Bena balye nama iyo yakwata imititi muli yena. Bena balenwa
ukufuma mucishiba ico camoneke kwati kuti caipaya
ingo’mbe ilume. Kabili nalelasa icakulasapo pama yadi
imyanda ibili, kabili tekuti ncimone nefya ku mwenako ifya
cinelubali na makumi yasano. Kabili umwaume iciimo candi
ukwiminina kulya, ukunjeba apo yena yalashilwe, ne linso
lyakwe ilyacifyalilwa. Nomba, nga cakutila bonse ubu
bwikashi bwa nshita ipya nabucita icintu cimo^Ndeumfwa
nga nalikwete amenso yakwe no lufumo lwakwe, ine kuti naba
umuntu umusuma nganshi. Ee.
72 Lelo mwacimone co, mulemona, filya efyo science,
amasambililo, ubuyantanshi, ifwe tuleonaulwa na fyena. Ifwe
tulayonaula fwebene fweka. Cena catendeke mwibala lya
Edene, kabili ciletwalilila ne lelo. Lelo, ukukwatila icilaka
ukulunduluka!

Elyo, tulakwatila icilaka isenge. Tulaya, tulafwaya isenge.
73 Caba ngo mwaume uwacaice no mwanakashi uwa caice.
Nomba, cena tacaba icikankala atemwa iyo (ndepilibula)
ukukana ba icifyalilwa pa mwaume uwacaice no
mwanakashi uwa caice uku_ukutemwana umo no mubiye.
Cena cilaka cakutemwa. Cena ciimo cabo kabili bena_bena
balatemwana umo no mubiye. Kabili tacaba icishili
icacifyalilwa, cilya cintu fye ca cifyalilwa kuli bena ukucita
cilya.
74 Nomba tulesanga ifintu ifingi, mubumi tuleikala mu
mubili wacifyalilwa, ifyo ifwe tukwatilapo icilaka. Cena caba
fye icintu cimo icaba muli ifwe. Ifwe tulefwaya ukucita cena,
ifwe mucine tulomfwa ukutila cena cikankala. Kabili cena
cikankala ukutila ifwe tucicite.
75 Tulesanga abanakashi abengi, muli ishi nshiku, bakwatila
icilaka ukuyemba. Nomba takwabako umwanakashi^Cena
cintu cacifyalilwa ku mwanakashi ukukwata icilaka ukuba
uwaemba. Cilya cili_cilya caba ukuputwa kwakwe
ukwapelwa na Lesa kabili_kabili ukuyemba kwakwe uko

Lesa apela wene pa mulume wakwe. Kabili nomba tulesanga
ukutila abanakashi bafwaya ukuba ulya musango. Cinshi
cabela filya? Pantu cena cintu cimo Lesa apela kuli wena.
Kabili tacaba icilubo ku banakashi ukuba abaemba. Bena
balingile ukuba.
76 Kabili, namwishiba, bena baba fye icibumbwa ceka
ukutila_ukutila umwanakashi e waembasha ukucila
umwaume, cena caba umutundu wa muntu. Inama yonse
iyashala, mukasende i_ing’ombe ikota ku ng’ombe ilume,
nasele ikota kuli nasele ilume, nankoko kuli mukolwe, icuni
icikota ku cuni icilume, lyonse imwe mulasanga icilume caba
icikalamba kabili caba icaemba. Lelo ku mutundu wa muntu,
cilelangisha kulya eko kupondamika kwaishile, cena
cilapilibula; kabili caba abanakashi ababa aba_abaemba,
kabili bena bali no lunkumbwa lwa kufwaya ukuyemba.
77 Tacaba kwati ni fimo ifibumbwa ifishili fyacifyalilwa
tumona mumusebo uwa buno bushiku; iyo, iyo, te kuyemba
kwa musango filya. Iyo. Ilya emimonekele iyakutinya natala
ukumona mubumi bwandi. Ee, mukwai. Kulya
ekupondamikwa uko kulepondamika icilaka ca cine.
78 Nomba, icilaka ica cine ico mwanakashi alingile
ukukwata, cilingile caba “bafwale ukufwala ukwayana,
kabili ukukwata umupashi uwa pala uwakwa Kristu,” 1
Timoti 2:9. Nomba ulya e musango umwanakashi alingile
ukulakila ukuba. Nomba nga mulefwaya ukuba abaemba,
cilya e cilenga imwe ukuba abaemba, mwamona, caba
umupashi uwapala Kristu, no kufwala ifyakufwala
ifyayana.
79 Owe, mwe, bamo muli aba bantu ilelo mulya mumisebo!
Imwe tekuti mwishibe umwaume ukufuma ku mwanakashi,
kabili cena caba i_cena caba icintu icimoneka icabipa
nganshi ico mwingacita^Ine tekuti, cena caba_cena
caba^Ine_nshatala namonapo icintu icili conse nga cilya,
nga bantunse. Cena cacila pa muntu. Amenso ayapentwa pa
mulu nga filya, kabili, namwishiba, yalya menso ayakwa
malinso ayamoneka ayakusekesha, kabili fyonse filya
ifyakufwala ifimoneka ifyakusekesha. Kabili, cinshi, cena
tacicita nangula^Fyonse kunse kamimonekele, bena
tabamoneka nga bantunse. Kabili bamo  balya balumendo
kunse uku, ne mishishi yabo iyasakwilwa mumbali, ifya ba
nkashi yabo, fya kupombeleko pantanshi apa, namwishiba,
cinshi, cena kupondamika ukutuntulu! Cilya cishinka. Cena
ni_cena ni_cena ni Satana, kabili Satana ni kapondamika.
80 Ilyo Lesa alengele ifintu fyonse mwi bala lya Edene, cali
icisuma, lyena Satana alishilemo no kupondamika. Satana
tekuti alenge nangu cimo. Kwaba fye Kalenga umo, ulya ni
Lesa. Lelo Satana alapondamika ifilengwa fya ntendekelo.

Kabili nomba ena naisa muli (ici ndefwaya ukulandapo
ubushiku) ukupondamika i_ukulengwa kwa ntendekelo ukwa
cilaka.

81 Nomba, umwanakashi, nge fyo nacisosa, afwaya ukuba
uwaemba. Kwalibako icintu cimo muli wene, ukutila wene
mwanakashi kabili afwaya ukuba muli ulya musango.

82 Lelo umusango babelamo ilelo mumusebo, ukubeye
mishishi ngo mwaume, ukufwala ifyakufwala fya mwaume;
kabili elyo mwaume ukupilibuka, ukufwala ifyakufwala fya
banakashi, kabili ukubeye mishishi ngo mwanakashi.
Mwamona, cena kupondamika, icintu conse! Cakulya cenu
calipondamikwa. Ubumi bwenu bwalipondamikwa. Icilaka
cenu, calipondamikwa. Ukukabila kwenu kwalipondamikwa.
Bwena bushiku bwakupondamika!

83 Nalelanda kuno, te kale sana, pali Edene Wakwa Satana.
Lesa asendele imyaka amakana mutanda, nokupanga Edene
uwapwililika. Satana aishileisa no kusanshilapo pali shilye
mbuto, no kulemanika shena. Nomba lyena nakwata imyaka
amakana mutanda, kabili ena nakwata umwine Edene wa
fya science, ukubwela fye nakabili pa kupondamika
icalungama.

84 Kabili ino ni nshita yakusankanya, ukusankanya. Bena
balikwata ne_ne nkuta ilelo, mpaka bena balisankanishiwa.
Cilya cishinka. Bena baleisa muno, bena baya fye ku
chalichi, cena mwakusendama mucifulo ca chalichi. Ichalichi
caba cifulo uko abantu besa capamo no kupepa Lesa mu
Mupashi kabili na Mucine. Kabili ilelo cena mwakusendama.
Ifwe tulaya kulya kabili tulakwata inshita inono
ukuposhanya muminwe, nokukwata isenge, kabili nakofi imo
iyafita kunuma yacikulwa, elyo tulaya kunga’nda mpaka
umulungu uleisa, kabili natubomba umulimo wesu
uwabukapepa.

85 Nomba yena ni nshita yapondamikwa. Kabili Satana
alepondamika ifi filaka ifyo Lesa abika muli imwe,
kukukwata icilaka. Satana alepondamika fyena. Nomba nga
mulefwaya ukwishiba icalungama, ukupondamika^

86 Nga imwe, abanakashi, mulefwaya ukuba abaemba,
sendeni 1 Timoti 2:9, cilya ni cilya “ukufwala abene
ifyakufwala_ifyakufwala ifyayana, no mupashi ngo wakwa
Kristu, abafuka, ukunakila ku balume babo,” kabili
nafimbipo. Ulya e musango uo mulingile ukufwalilamo, ubumi
bwenu ubo mwikala.

87 Ena alapondamika icifyalilwa icacine icakwa Lesa,
kabili ne cilaka ica cine icakwa Lesa, ica mubili no mweo,
no lunkumbwa lwa lubembu. Ulubembu, ukupondamikwa!
Nomba tulesanga ukutila, umuntu ilelo, umusango

basendelamo kulyo kupondamikwa; icilaka pali Lesa,
icilaka ukuba uwaemba, kabili na fyonse ifi filaka. Pa, pa
menshi, bena naba pilibwila cilya mukwikusha cilya
nokunwa. Icilaka cakusangalala, umuntu onse alefwaya
ukukwata ukusangalala; icilaka ce senge; fyonse ifi filaka
ifikalamba ifyo Lesa abika muli ifwe, pa kutila twingalakila
Wene. Lesa alengele imwe ukulakila Wene, kabili ifwe
tulesha ukwikusha cena no musango umbi uwa cilaka, no
musango umbi uwapondamikwa uwa cilaka icalungama.
Mwamona umusango cena caba mucifyalilwa? Mwamona
cena ifyo cena caba muli bumupashi? Ifwe tulatontonkanya,
cikulu fye ifwe twaliilunda ku lukuta, cilya_cilya
cacipwisha, cilya fye ceka eco tulingile ukucita. Cisuma,
cilya cilubo mucine cine. Iyo.
88 Lesa afwaya imwe ukukwatila icilaka Wene! “Nge fyo
nsebula ifuluka impito sha menshi, umweo wandi ulakila
Imwe, Mwe Lesa.” Mwamona? Mwamona?
89 Nomba, nga ulya nasele ulefuluka ku mpito sha menshi,
inga cakutila umuntu umo alishile, kabili umbi umunankwe
nasele ngalishile, nokusosa, “Ukusosa, nalakweba ifyo
ine_ine ningacita. Nalishiba uko kwaba icishiba ca matipa
kuno lubali.” Cisuma, nasele tekuti afwaye cilya. Ena, cilya
tekuti cimucitile wene icisuma nangu cimo.
90 Kabili takwaba nangu cimo icingekusha cilye cilaka ico
caba mu muntunse, mpaka Lesa aisamo. Ena alingile
ukukwata Cena, atemwa ukufwa. Kabili takuli abantu
abakwata insambu ukwesha ukufwisa atemwa ukwikusha
cilye cilaka ca mushilo, cilya icili muli wene, ne fintu fya
mwisonde. Iyo, mukwai. Cena tacalungama ukucite co. Kabili
imwe nga mwakwatile cilaka Lesa, mwiposhanya mumwine
na kashimikila no kubike shina lyenu pe buku. Nga imwe
mwakwatila icilaka Lesa, kwaba fye icintu cimo ukwikusha
cena, cilya caba, ukukumanya Lesa. Nga imwe mwakwatila
icilaka Lesa, ilya e nshila fye yeka mwingakumanya Wene,
caba ukucita cilya.
91 Kabili lyena kwaliba ubusanso ubukalamba, na cimbi,
nga imwe tamulelolekesha ifyo mulecita muli ilya nshita.
Nga na mukwatila icilaka Lesa, beni abashininkisha cena ni
Lesa mwasanga. Mwamona, beni abashininkisha ukutila
cilya icilaka cenu nacikushiwa. Lelo nga Satana abo
uwalinga ukupondamika imwe, ukufuma kuli iyi nsala
yacifyalilwa, kabili cilya ena ali no kucita nga ena kuti
acita, ena aka_ena akamulenga fye imwe ukwesha ukuba
uwaikushiwa.
92 Umuntu aya kunse, cinshi icilenga umuntu ukukolwa? Ni
pamulandu ena ali uwasakamikwa kabili ali
uwafulunganishiwa. Kuliko icintu cimo icibulile muli ena.

93 Nali kubena Mayo, kuno te kale sana, kabili nali kulya
palwa kulanshanya. Kabili elyo calilandilwe muli ici, ukutila,
ukulanda palwa kunwa, kabili nalibebele ukutila batata
balenwa.

Atile, “Ni cinshi icabalengele ukunwa?

Natile, “Nshaishiba.”

94 Atile, “Ni pamulandu mwaliko icintu cimo ico (ena)
tacalemwikusha wene, kabili ena atontonkenye ena kuti anwa
ukufumyapo cena mu mano yakwe.”

95 Nalicimwene lilya line, mwamona. Cena cali mucine Lesa,
cali fye icintu fye ceka ico cingekusha cilye cilaka. Lesa fye
Umwine e cintu fye ceka cingekusha cilye cilaka ca muntu,
caba ukusumina Lesa.

96 Nomba Satana alasenda ifi fintu, nge fyo nacisosa, no
kupondamika fyena. Lyena imwe nga muli_nga imwe
muli^Nga imwe teti mupele cilye cilaka icifulo icalinga
mubumi bwenu, no kukana kwata icilaka no kusenda ifintu
ifyo Lesa apele kukupwishishako cilye cilaka, ukwikusha
cena, lyena Satana ali no kumutungulula kuli fimo ifi ifishiba
ifyacikalishi ifya ili sonde. Imwe mulingile ukucikwata ku
cifulo cimo. Imwe nga teti musange cakulya, imwe kuti
mwalya ukufuma mu ng’ungulu. Mwamona? Kabili nga
imwe_nga imwe teti musange amenshi, kabili imwe
mwalefwa, imwe kuti mwanwa ukufuma mu_mu cishiba icili
conse, pantu imwe muleonaika.

97 Lelo takwaba umulandu pali cilya, ilyo mukwatile cilaka
Lesa, pantu Lesa ni Lesa wa mweo, te cintu cimo ice lyashi
lyakale. “Umweo wandi ulakila Imwe, Lesa uwa mweo,”
Icintu cimo ico cipela amenshi ya mweo, icintu cimo ico
cikusha.

98 Kwalibako icifyalilwa cimbi, icacifyalilwa, icilaka fye ca
cifyalilwa, muli cilye cilaka ca mweo. Imwe limbi kuti
mwasosa, “Munyina Branham, bushe cilye cilaka ca mweo,
bushe cilya cacifyalilwa?” Ee, cilya cacifyalilwa pa mweo
ukuba ne cilaka. Kabili cena caba, pantu Lesa amulengele
ulya musango, pa kutila imwe mwingakwatila icilaka Wene.
Ena afwaya imwe ukukwatila Ena icilaka. Nomba, Lesa
amulengele imwe nga filya. Ena talingile ukulenga imwe nga
filya, lelo Ena alicicitile cena. Kabili nga Ena tamulengele
imwe nga filya, pa kutila mwingakwata icilaka, kuti kwaba
apa kulesesha pa Cipuna ca Bupingushi, ukusosa,
“Ine_ine_nshatalile ukukwatilapo icilaka Lesa.” Lelo, tapaba
apakulesesha, imwe mulacita. Imwe mukacilenga cena ukuba
cinshi; imwe limbi kuti mwaleka cena ukuba mukashi wenu,
imwe kuti mwaleka cena ukuba motoka yenu, imwe kuti
mwaleka cena ukuba icintu cimbi, imwe limbi kuti mwaya ku

chalichi no kwesha ukwikusha cena. Kabili nshikwete nangu
cimo ukukanya ukuya ku chalichi, lelo cilya tacaba
icakwikusha. Cena caba ukusanga Lesa, Lesa uwa mweo, Lesa
wa ku Mulu, mu mweo wenu, cilya icikusha kulyo kukabila ne
cilaka ico mukabilako.
99 Nomba, pantu, Ena amulengele imwe ukube fyo pakutila
imwe mwingakwatila icilaka Wene, kwi senge Lyakwe.
Nomba, kwaliba icilaka ica cine cine ice senge. Nomba
tulafwaya ukukumana umo no mubiye. Ifwe tulecita cilya
muno bushiku. Ifwe natukumana muno muno bushiku pa
mulandu twalitemwa isenge, umo no mubiye. Mulandunshi
tucitila cilya? Pantu kwaliba icintu cimo muli ifwe ico
tufwaya ukukumana umo no mubiye. Cilya caba fye ica
cifyalilwa. Kabili nomba ifwe tulakumana pa cifulo ica bonse
muno, cilya caba, pantu ifwe bonse twakwatila icilaka Lesa.
Mwamona? Kabili elyo tulakumana muno pali ici ca lyonse,
icifulo icaseka muno ice senge. Mu lukuta muno bushiku,
muno, limbi kuti mwaba ayengi amatontonkanyo
yacilonganino, kabili na fimbipo; lelo ilyo caisa kuli cilye
cilaka, ifwe kuti twakumana pa cifulo icaseka, icifulo cimo:
ifwe bonse tukwata icilaka. Bamo kuti bacetekela mukusansa,
umubiye mu lubatisho, kabili umo mukupongolola, atemwa na
fimbipo; lelo ilyo caisa kucilaka pali Lesa, ifwe_ifwe tulesa
pa mushili apashili kantu. Kabili Lesa atulengele ukube ifi
pakutila twinga cita cilya, ukulakila Wene kabili ne senge
Lyakwe. Nshaishiba icintu cimbi^
100 Ilyo nali umulumendo umunono, ndeibukisha nalikushiwe
mulupwa ulupina sana. Kabili ndeibukisha pa nshita ishingi
naleya kunse na banandi. Ine nshalefwala ngo wakuya ku
ncende isuma. Lelo, ine_nshaishiba, kwalibako icintu cimo
palwa bantu, ico natemenwe. Nalitemenwe ukuba pamo na
bena. Lelo nali, sana atemwa panono, ico citwa, impaanga
iyafita. Kabili ilyo naishilepusushiwa no kusanga ukutila
Icintu cimo muli ine, ico nakwatilepo icilaka, u_Umunandi,
umuntu Umo uyo wingaba cibusa kuli ine, umuntu Umo uo
ningasubila, umuntu Umo uo imwe mwingekala panshi
nankwe nokulandako amafya yenu yonse. Kabili
ilyo^Nalisangile kulyo kwikushiwa ukwa cine ukutuntulu
ilyo nasangile Yesu Kristu, ulya Uwikusha uwa cine
umutuntulu uyo ufumyapo fyonse_fyonse^ukupwisha conse
cilye cilaka, kabili alapela Icintu cimo kuli imwe ico_ico
cimoneka fye kwati ukutila takwaba fye nangu cimo
icingasenda icifulo Cakwe.
101 Kabili nomba ifyo Satana esha ukupondamika uku
kwikusha kwa mweo, cilye cilaka ca mweo! Ena alesha
ukupela imwe ifintu fyonse ukwikusha cena. Kabili ena aliba
uwa bucenjeshi nganshi muli ishi nshiku shakulekelesha isha
kupondamika. Ili lisonde ilya pondamikwa. Wena mutundu



20  ICEBO ICALANDWA

uwapondamikwa. Bena bantu abapondamikwa. Ifintu fyonse
fyalipondamikwa, kabili napondamika panono panono mpaka
yena yaisaba inshita yabucenjeshi nganshi iyo muntunse onse
atalile ukwikalamo. Yena yaba iyabucenjeshi nganshi ukucila
ifyo yatalile ukuba.
102 Nomba imwe fye_imwe fye tekuti mwelenganye ifyo inko
yaba mubucenjeshi, nangula na ba munyina besu bene, nga
bantu abena America.
103 Nalelanda te kale sana. Nali mumitengo imilungu inono
iyapitapo kabili nasangile a_akabokoshi ka fwaka kali mu
mitengo. Kabili calandilwe palya, “Cakusushilako umuntu
utontonkanya.” Kabili nalile kulya ukupita mumitengo
intamfuko panono, kabili naishile bwela; catwalilile ukuba
mu mano yandi, “Icakusushilako umuntu utontonkanya, ne
misondele ku muntu upepa.”
104 Cisuma, nali ku Cilangisho ce Sonde, imyaka ya pitapo
inono, ibukisheni bena balikwete ulya Yul Brynner kabili na
bonse kulya lubali, ilyo balepanga ifilangisho na bafwaka.
Kabili ifyo bena basendele cilye cushi no kucibika pa mulu
waciputulwa ca marble, no kusenda akashiki nokufumyamo
ulya nikotine ukufuma kulya, nokubika wene panuma yakwa
kwindi. Munshiku cinelubali, ena alikwete impwalonda ingi
nganshi ena aishilefilwa ukwima. Mwamona, ukufuma ku
mushanga umo! Kabili elyo bena balangishe ifyo kutila ilyo
cilya caya mulipwapwa wa muntu. Bamo muli bena batila,
“Ine nshimina. Mfubatila fye yena mukanwa kandi.”
Cilangisha fye ifyo ingila mu mate nokuya fye mukati ifyo
fine, mumukolomino, mwamona.
105 Kabili uyu mwaume atile, “Imwe mulamona ukulanda
ukwingi nganshi palwa cakusushilako.” Atile, “Nomba, nga
imwe na mukwata ukukabila,” kulaba icilaka, mulemona,
“ukukabila ukupepa fwaka, fwaka imo iyacifyalilwa limbi
kuti yaikusha kulyo kukabila pali ilya nshita. Lelo nga na
mukwata icakusushilako, cisenda imishanga iine
kukwikusha,” atile, “pantu imwe mulefumyamo fye icakaniko
cimo pali fine ica cushi.”
106 Kabili atile, “Imisondele ya muntu upepa”? Mwamona,
imwe tekuti mukwate cushi kano fye mwasenda tara. Kabili
ilyo mwakwata tara, namukwata impwalonda. E ico
mwacimone co, mwamona, cena_cena caba fye ubucenjeshi.
Kabili ndetontonkanya pali_pali kampane ya fwaka iyo yaba
muli ino nko, kabili_kabili yena ikala muli ino nko, kabili
elyo no bucenjeshi nga bulya, kukubepa mucine abekashi ba
America, ukubabepa. Icakusushilako ca muntu utontonkanya?
Cena caba ubucenjeshi ukushitisha fwaka ingi.
107 Elyo natontonkenye pali cilya cintu, “Icakusushilako
umuntu utontonkanya,” natontonkenye, “lilya lyano ilisuma.”

E ico kwaliba Icakusushilako umuntu utontonkanya, cilya
niyi Baibele. I_icakusushilako umuntu utontonkanya ali no
kusenda ici cakusushilako, Cena cili nokuleta imisondele ya
muntu umulungami. Mwamona?
108 Nomba, imwe tekuti mutintilemo ulubembu ukupita mu
mabula ya iyi Baibele. Iyo,Yena ileminika lwena. Yena
ilasushila cena kunse. Nomba, imwe kuti mwaya kucalici,
kabili no kusenda fye icintu icili conse, lelo imwe tekuti
mwise ukupitila muli iyi Baibele nokukwata ulubembu. Cena
tekuti cicicite. Yena ilasushila kunse ulubembu lonse, kabili
Yena ilapela imisondele ya muntu wa mushilo. Pantu ngo
muntu aletontonkanya ukutila ena alefwaya ukuba uwa
mushilo, nokuba nga Lesa, nokuba umwana mwaume atemwa
umwana mwanakashi wakwa Lesa, lyena afwaya
Icakusushilako ica musango uwalungama. E ico Ena
aleminika ulubembu lonse kuli ulu lubali lwa Baibele, kabili
Ena kuti aleta fye Mupashi wa Mushilo ukupitila muli
Baibele, uyo walembele Baibele. Cena misondele ya muntu wa
mushilo, ukukwata ici Cakusushilako ca muntu utontonkanya.
109 Nomba tulesanga ifyo caba icakubepa ilelo. Mateo 24:24,
Yesu asosele, “Munshiku sha kulekelesha, ukutila, imipashi
ibili ikaba iyapalamana nganshi mpaka bena kuti babepa na
Basalwa bene nga cabe cingacitwa.” Ifyo twapalama!
Musango nshi, ifyo kwaba ukubepa ukwa_ukwa calungama
ne cilubo, twakwata ilelo!
110 Nangula mu bwesu_mubuteko bwesu, mu mapolitiki yesu,
ifwe_ifwe tatwakwata nangula umwaume uo twinga bika ngo
wafikansa fya calo, uyo uli no kwiminina mucine pali ifyo
aletontonkanya fili ifyalungama. Balikwi abesu ba Patrick
Henry na ba George Washington, naba Abraham Lincoln
abelelo? Nge fyo kateka wesu asosele kulya, “Umusango, nga
nalefwaya communism, bena kuti bakwata yena, conse ico
abantu balefwaya.” Nga ulya tekuti abe u_umuntu uyo
ushingalanda ukushininwa kwakwe umwine! Umuntu ali
nokwiminina pe funde, uyo uli no kwiminina pali ico cili
ifunde^ukufwaya fye ukuya i_i_inshila iyakulwisha
ukunono.
111 Kabili ulya e musango uo abantu baingila, mu lukuta.
Bena bafwaya ukwisa ukuilunda ku lukuta, kabili bena
balasosa, “Owe, cisuma, cilya_cilya eco, ine_ine ninjilunda
ku lukuta nomba.” Imwe muleesha ukwikusha cilya icilaka
icikalamba ica mushilo ico Lesa abikile muli imwe, lulyo
Lupungu lwa kutungulwilamo ukwesha ukwalwilamo imwe
ku cintu icalungama, kabili imwe mulesha ukwikusha cena no
kuilunda ku lukuta, ukulumbula icisumino, atemwa icintu
cimo nga cilya. Ilyo, cena tacili nangu cimo lelo Umulola wine
no kwisusha kwakwa Lesa Umwine mubumi bwenu, uyo uli
no kwikusha cilya.

112 Ena takekushiwe ne cisumino. Imwe tamwakatale
ukufumyamo icisumino muli ilya Baibele. Iyo. Tamwaba
nangula Icisumino ca Batumwa, icitwa ukuba, tacakatale
ukwisa ukupitila Mulya. Nangisheni muli Baibele uko
Cisumino ca Batumwa cisosa, “Nalicetekela mu lukuta lwa
Mushilo lwa Roman Catholic; nalicetekela mukulanshanya na
ba mushilo”; ilyo Baibele itila, “Kwaba fye kapapatila fye
umo pakati kakwa Lesa no muntu, kabili ulya e Muntu Kristu
Yesu.” Imwe tamwakatale ukufumya cilya muli Baibele.
113 Imwe tamwakatale ukufumya yonse aya masha, na
bakaputula, ne fintu ifyo abantu bacita ilelo, no ku kushana
na watusi, kabili na fyonse ifi fintu, mukati ka Cebo cakwa
Lesa. Imwe tamwakatale ukufumya iyi mikalile ipya iya
buyantanshi muli ilya Baibele. Yena ilasusha cena. Mwamona?
Kabili imwe muleesha ukwikusha cilye cilaka, lelo,
mulemona, cena cili^Iyi Baibele ikekusha fye umwaume
umulungami atemwa imisondele ya mwanakashi. Uyu
Mupashi wa Mushilo, uo bena bengasekapo, nokusosa, “Imwe
tamuli mu mano yenu ayatuntulu.” Lelo Cilya cilekusha kulyo
kukabila, cilya cintu cimo ico isonde talyaishibapo icintu
nangu cimo. Bena nabaipondamika abene, ukufuma ku
lubatisho lwa cine ulwa Mupashi wa Mushilo kabili ne Cebo
cakwa Lesa, (kuli cinshi?) kuli ifi fishiba fyafiko, ifishiba
ifyafiko ifya lukuta, ifya fishilano ne fisumino, kabili_kabili
ukupusana kwa filonganino, kabili na fimbipo.

Ukusosa, “Bushe uli Mwinakristu?”
114 “Ndi Methodist. Ndi Baptist. Ndi Presbyterian.” Cilya
tacipilibula nangu cimo kuli Lesa, tapali icintu nangu cimo.
Imwe tekuti mufumye filye fintu mukati ka Baibele yakwa
Lesa, muno. Kabili imwe muleesha ukwikusha cilye cilaka ca
mushilo ico Lesa apela imwe, ukulakilako Wene. Bushe co
cishinka? [Ulukuta lwatila, “Ameni.”_Ka.]
115 Nomba, namwishiba ifyo Dabidi asosele pano, “pali Lesa
uwa mweo.” Nomba, “Mukutendeka mwali Cebo, kabili Cebo
ali pamo na Lesa, kabili Cebo ali ni Lesa. Kabili Cebo
alengelwe mumubili no kwikala mukati kesu.” Lyena tekuti
kube ukwikushiwa mpaka ici Cebo, ico caba ni Lesa, caba ica
mweo muli imwe, lyena mulamona Lesa Umwine ukufikilisha
amabulayo ayo Ena apele muli Baibele.
116 Nomba twalikwata bakelula abapusana aba Baibele.
Lumo lukuta lwilula Cena uyu musango, ulubiye lwilula Cena
ulya musango, kabili ulubiye uyu musango. Bamo tabasenda
kano fye icinono fye ica Cena; bamo balasenda kuno na kulya,
iciputulwa ca Cena. Lelo Lesa alailwila Umwine Eka. Ilyo
Ena apela ubulayo no kufikilisha bwena, bulya e bwilulo.
117 Nga nali mulaile imwe ndi nokuba kuno muno bushiku,
kabili ndi pano, kulya ekufikilisha kwa bulayo bwandi. Nga

nasosa ndi no kumukumanya mu lucelo, kabili ndi kulya,
bulya bulayo bwandi. Tapali umulandu wakukwata
apakulesesha apali ponse, ningile ukuba kulya.
118 Kabili ilyo Lesa apela ubulayo, kabili elyo aisa kulya no
kufikilisha bulyo bulayo, bulya ebwilulo bwa bulayo. Kabili
kuti natemwa umuntu onse ukusenda Lesa pa Cebo Cakwe,
kabili nokumona nga cakutila Icebo conse muli ilya Baibele
tacili Icine. Cilya cishinka. Cilya ecilya icilaka icaba mulya.
119 Mwatila, “Nga nalikele mu nshiku shakwa Yesu, nga
nalicitile ici-ne-ci.”
120 Cinshi, imwe muleikala mu nshiku Shakwe. Ni cinshi ico
tulecitapo palwa cena? Ni cinshi ico tulecita? Mwatila,
“Cisuma?” Ni cinshi ico mwacita, nalimo ifyo ama Fariseo
bacitile. Bena bali kulukuta, kabili balikene Yesu Kristu.
121 Ifwe lyonse tulasosa ilelo, abantu besha ukusosa, “Ifwe
tulapashanya. Ifwe tulingile ukupashanya ibula lya Baibele
ne bula lya Baibele, Ilembo ne Lembo.” Cilya tacili Icine.
Iyo, cena tacili Icine. “Ili shiwi lya ci Greek lipilibula ici, ne
ci cipilibula cilya.” Aba Greek abene, kunuma kulya mu
Kabungwe ka Nicea, kabili balya bakalemba kunuma kulya,
bena balikwete imimonekele iyapusana. Umo acetekele uyu
musango, uyu kasambilila wa ci Greek apilibwilile ici,
kabili umubiye asosele ici umo apilibwile cena uyu
musango. Kabili bena balitalikishenye pali Cena. Ifwe
tatukabila ubwilulo bwaba kasambilila wa ci Greek atemwa
ifyebo fya Greek.
122 “Ukwishiba Wene e Mweo,” Umuntu, Kristu Umwine! Te
kupashanya. Cena busokololo ubo Lesa akulilepo Ulukuta
Lwakwe. Kabili nga tatulekula pali lulya lwine
Ulukuta^Baibele itila, “Abele, kucitetekelo!” Kabili
icitetekelo caba ubusokololo bwa Bulesa. Mwamona,
icitetekelo caba ubusokololo bwa Bulesa. Cisuma. Ici conse
Cintu cakulwa pa busokololo lyena, kabili kano fye ici
casokololwa kuli imwe! Yesu atile, “Nde Mutotela, Tata,
ukutila Imwe na mufisa ifi fintu ku bamano aba ili sonde, no
kusokolwela fyena kutunya ngo to twingasambilila.”
Mwamona, nomba, icintu conse cakulwa palya, imwe
mulingile ukwishiba Umuntu!
123 Kabili imwe teti mwikushe cilya pa kuilunda ku lukuta.
Mulingile ukusanga Umuntu, Lesa Umwine, ico caba Cebo
kabili_kabili ubwilulo bwa Mwine ilelo, amabulayo ayo Ena
apele ilelo. Abantu abo ena ali nokukwata muli buno bushiku,
“Ulukuta lwabulamo akalitoni atemwa ulukashi,”
tacilepilibula icilonganino; cipilibula abantu, umo umo
ukwabula akalitoni atemwa ulukashi. “Bakaba babili mu
busanshi, Nkasenda umo, no kusha umo; babili mucilime,
Nkasenda umo no kusha umo.” Lelo ilyo Lesa, cilye cilaka ca

mushilo ukuba nga Wene, kabili elyo mulemona ukutila Icebo
Cakwe cili muli imwe, ukuishininkisha Icine, ukutila muli
umubomfi wakwa Lesa. Fyonse ifyo Lesa asosa, imwe
mukonka fye pali cena, lyena imwe muleisa ukupita
mubutantiko ubwalinga lyena kukwikusha cilye cilaka ca
mushilo icili muli imwe.
124 Mwe, mucine, abantu bakamuseka imwe, nokusosa,
“Namufulungana mu mano yenu. Imwe na mupena.” Lelo
ibukisheni uko bena balenwa, mwamona. Lolekesheni apo
bena babelele. Bushe kuti mwaelenganya icishima icikalamba
icakafukauka ukusabusha amenshi ayasuma, kabili umo
muntu kulya lubali pali cimo ica filya filindi kulya lubali,
natutombolilo utwafwa, ne fisumino ne fintu fyonse ukuba
muli fyena, ukunwa mukati mulya, ukulolekesha pa mulu
kabili ukulamuseka imwe? Owe! Cinshi, ena teshibe ifyo
i_ifyo waba Umulonga upwisha icilaka uo munwapo. Cilya
cishinka nganshi.
125 Twalikwata Lesa uwa mweo. Te umo uyo wafwile imyaka
ikana limo ne myanda pabula iyapitapo no kuba mu nshishi,
lelo Umo uyo wabukile nakabili. AbaHebere 13:8, itila, “Ena
aba cimo cine mailo, ilelo, no muyayaya.” Mupashi wa
Mushilo umo wine uyo wawile pa Bushiku bwa Pentecosti e
Mupashi wa Mushilo umo wine uuli muno nomba. Ena e
Ciputulwa ca kwikusha, pantu Ena e Cebo. Cilya cishinka.
Mupashi wa Mushilo alembele Cebo, Ena alelula Icebo.
Baibele itila, muli II Petro, ukutila Mupashi wa Mushilo
alembele Baibele, “Abantu abakale, baenshiwe na Mupashi
wa Mushilo, balembele Baibele.”
126 Nomba, imwe tekuti mucicite cena, imwe tekuti mwikushe
cilye cilaka ca mushilo ne cishili nangu cimo kano Lesa
Umwine ukwikala muli imwe, mu Muntu uwa Mupashi wa
Mushilo. Amasambililo, intambi, ukuilunda mu machalichi,
ukulumbula ifisumino, ukuya ukuba mwisenge; fyonse ifi
fintu fisuma sana, lelo fyena mucine teti fiminike kulyo
kukabila kwa mushilo, cilya_cilya icilaka ca mushilo, ntile,
teti cipwishe cilye cilaka ca mushilo.
127 Naleumfwa kuli Billy Graham, kabila wa mbila nsuma
umukalamba, inshita imbi iyabushiku. Ndemweba,
ndamupepelako sana wene nomba kucila ifyo natalile
ukucita. Ilyo ndemona wene mucine ukulandikisha yena kuli
bena, umusango bacitilemo. Atile, “Lilye bumba lya
bashimapepo ukwisa mulya mumusebo, shilye nteneshi
ukupilibulwa!” Ukuya kulya lubali uko tabakwete
amakwebo ukuyako, ukubika imyona shabo mucintu cimo.
Lelo bena baleya mulya mu musebo, [Munyina Branham
atote ndupi shakwe_Ka.] ukutote ndupi shabo no
kunyantawila inkasa shabo. Cisuma, bena bamoneke kwati
te bakakunkuluka ba mushilo. Nomba, mulemona, lelo bena

nabakwata icintu cimo bena_bena bacetekelamo. Bena
nabakwata icintu cimo, cilasansamusha umweo. Bena
nabakwata icintu cimo ico basansamukilepo. Umo
mwanakashi alile no kuya kupuma umutwe wakwe mucintu
cimo kulya, kabili bena batontonkenye ena ali aipaiwe,
kabili ena takwete umulimo muli cena. Nomba tulesanga
ukutila aba baume [Munyina Branham atote ndupi shakwe.]
balikwete cintu cimo ico bengatotelapo indupi shabo. Bena
bali abansansa. Bena balecite cintu cimo.
128 Cisuma, nga kuti mwacita cilya pefu_ifunde ilyo
muletontonkanya lili kuno kwine; kabili elyo kwiminina
mulukuta kabili umuntu umo ukutote ndupi shabo atemwa
ukunyantawila ulukasa lwabo, badikoni kuti babafumya
panse. Mwamona, bena nabalwila abantu babo kucishiba
icafiko icakowela ica cisumino ne cilonganino, mu cifulo
cakubalisha pa capalwa ica mushilo Icebo cakwa Lesa, ico
capelwa ku Maka yakubuka kwa kwa Yesu Kristu.
129 Mwamona, bena balesha ukucita, bena balapwisha icilaka
cabo pa kusosa, “Nine Doctor Kampanda-na-kampanda,”
atemwa ukufuma mu seminary imo atemwa isukulu limo. Lelo
cilya tacipilibula icintu nangu cimo, nangu cimo. Lelo,
mulemona, bena, bena baleesha ukwikusha abene, ukusosa,
“Nomba Lesa ali no kunjishiba ine pantu ndi kacema Wakwe.
Lesa ali no kunjishiba ine pantu ndi Tata uwa mushilo
Kampanda-na-kampanda, atemwa Bishop, Kampanda-na-
kampanda,” atemwa_atemwa icintu cimo nga filya. Bena
balesha ukwikusha icilaka cabo kulya, ilyo imwe tekuti
mucicite. “Ninkwata Ph.D., LL.D. ninkwata Bachela wa Art.
Ninkwata ici.” Cilya cili fye bwino. Lelo, kuli ine, cilya
cipilibula fye imwe mwaba ukutali nganshi kuli Lesa. Cilya
cishinka. Ukuba uwataluka nganshi muli ulya musango
ukufuma kuli Lesa, inshita fye yonse!
130 Imwe mwishiba fye Lesa mukwishiba. Imwe teti
musambilile Ci muli imwe. Cena cilafyalwa muli imwe! Cena
cintu cimo ico Lesa apela imwe. Amasambililo tayakwata
icakucitapo na Cena. Umo pa bantu abakalamba nganshi muli
Baibele tekuti balembe ne shina lyakwe, Petro Washila. Cilya
cishinka nganshi, ena na Yohane, Baibele itila, “Bena bali
abatutu kabili abashasambilila.” Lelo calisekeshe Yesu
ukubapela imfungulo isha ku Bufumu, pantu ena akwatile
cilaka Lesa. Ameni. Ukukwatila Lesa icilaka, isenge. Ee,
mukwai. Owe, mwe!
131 Ndetontonkanya pali Esaya, ulyo umwaume wa caice,
owe, umwaume uwacaice umusuma, ena ali kulya mwi
tempile, ubushiku bumo.
132 Imfumu ikalamba, kabili abikile cinso cakwe
ukulolekesha kuli wene kabili atontonkenye ali umo uwali

uwabaume abakalamba nganshi. Icili, ena ali umwaume
umukalamba. Ena alikushiwe, abafyashi abasuma, nyina
umusuma na wishi. Lelo ilyo aile kunse, ama politiki yakwe
yali ayasuma, kabili alungamike fintu na Lesa. Kabili Esaya
alolekeshe kuli wene no kutontonkanya wene ali umuntu
umukalamba, amubikile wene nge cilangililo. Lelo mwikesha
imwe (mwikatala) ukubika umuntu nangu umo, kano
Umuntu Yesu Kristu, ukube cilangililo cenu. Abantu bonse
bakafilwa. Panuma yakashita, aishilefika pa cifulo; ena
ali_ena ali ni mfumu, lelo ena aeseshe ukusende icifulo
cakwa shimapepo kabili aile mwitempile, kabili alipuminwe
ne fibashi.
133 Elyo Esaya ali uwasakamana nganshi, e ico aishileya kwi
tempile kabili atendeke uku_ukupepa, atontonkenye kuti
aya kulya no kupepa pa kashita. Kabili nomba, lolekesheni,
ulya muntu ali ni kasesema; lelo kulya kwi tempile ali
umulumendo uwacaice, alelilila kuli Lesa, ubushiku bumo,
kabili icimonwa camonekele kuli wene. Kabili ilyo acitile,
amwene ba Malaika, baKelubi, ne finso Fyabo ifya fimbwa
na Yabo_na Yabo amapindo na molu yabo yabili
ayafimbwa, no kulapupuka na mapindo yabili. Kabili Bena
baleya uku no ku, pa mulu-na panshi ukupita mwi tempile,
ukubilikisha, “Wa Mushilo, wa mushilo, wa mushilo Lesa
Impalume.”
134 Kabili Esaya, cilye cilaka icikalamba ico akwete, nalimo
ena_ena alisambilishiwe. Ena_ena nalimo alikwete
amasambililo ayasuma. Ena akwete itontonkanyo
i_ilyawamisha pafyo Lesa alingile ukuba. Ena_ena
alyumfwilepo bashimapepo. Ena ali mwi tempile. Ena
akushiwe ukuba u_uwacetekela, lelo, mulemona, ena
tatalile ukucikumanya Cena icinso ne cinso nakalya.
Mwamona? Ena_ena alekabila ukucita icalungama. Ena
alefwaya ukuba uwalungama, lelo akwete fye ulubali lwa
masambililo. Akwete fye ulubali lwa masambililo yafya
bulesa palwa Cena.
135 Lelo ilyo aile mulya mwi tempile bulya bushiku, kabili
alimwene aba ba Kelubi ukupupa amapindo uku no ku,
kabili aishibe ukutila aba ba Malaika balepyungila mu
cinso cakwa Lesa. Kabili balya ba Malaika tabaishibe
nokwishiba ifyo lubembu lwali, kabili, ukwiminina mu
Mulola wakwa Lesa, Bena bafimbile ifinso Fyabo ifya
mushilo, ukwiminina mu Mulola wakwa Lesa. Elyo ulya
kasesema abilikishe, “Akalanda kuli ine, pantu ndi muntu
uwakowele milomo. Yonse amasambililo yandi ayafya
bulesa, amasambililo yafya bulesa ne fintu ifyo nasambilile,
konse ukutontonkanya kwandi ukwa wamisha uko nakwete
pali Lesa, ndi icinso ne cinso na cena nomba.” Atile, “Ndi
muntu uwakowele milomo, kabili njikala na bantu

abakowele milomo.” Amasambililo yabo yonse aya malango,
ne fintu fyo bacita, tafyatalile ukufika pali cilye cifulo uko
ena aishile mu Mulola wakwa Lesa, no kumona Lesa na
menso yakwe yene; kabili ubukata Bwakwe, ilyo Ena aikele
apa Sumbuka, mu Myulu. Kabili ena ali palya, icinso ne
cinso ne cintu icituntulu. Kabili abilikishe, “Ndi muntu
uwakowele milomo, kabili njikala na bantu abakowele
milomo.”
136 Kabili lyena cali ni lilya ilyo Kelubi asendele ulumano, ne
kala lya Mulilo ukufuma pa cipailo, no kukumya ilye milomo
iyakowela. No kumwalula ukufuma kuli ca mwenso, atemwa
ukufuma ku muntu uwasambilila, kasambilisha, kuli
kasesema uko Icebo cakwa Lesa kuti calandilamo. Mucine,
ilyo ena ali mu Mulola wakwa Lesa, Cena cali icintu cimo
icaibela. Cilye cilaka ico ena akwete, cafikile pali cilye cifulo
lyena, mpaka ena alisushiwe na Cena.
137 Kabili leka nkwebe, we munandi, nshilesakamana ni
nkuta shinga uleilundako, ni yanga amashina ukakwata, ni
nshila nshi ukalolako, kabili nga cakutila balikusansa,
ukubatishiwa, atemwa conse ico waba; mpaka wa kumanya
ulya Muntu, Yesu Kristu! Cilya, cilya e cintu fye ceka ico icili
no kwikusha mucine.
138 Ifya kumfwa umfwa tekuti ficicite; imwe limbi kuti
mwatoloka toloka no kubilikisha inshita itali ilyo
mulefwaya ukucita, atemwa imwe limbi kuti mwabutuka
uku no ku panshi, kabili imwe limbi kuti mwalandila mu
ndimi mu bwingi ubo mwingacita. Kabili filya fintu fya
mushilo kabili fisuma. Nshilesosa_nshilesosa nangu cimo
ukususha cilya. Lelo mpaka mwakumanya ulya Muntu, cilya
Iciputulwa icikusha, cilya e Cintu cimo ico cisenda umunofu
onse mu mubili wenu; te fyakumfwa umfwa, lelo
kukwikushiwa!
139 Nalemona icishibilo icinono, casosele, “Ngo li ne cilaka,
usose Parfay.” Kwaliko icakunwa icinono, ilyo nali
umulumendo, icaleitwa Parfay. Ndeibukisha ukwisa mu
musebo, owe, ukufuma mukuloba, nali kulya ku cishiba,
amenshi aya kale ayacikalishi. Kabili nali fye mupepi no
kufwa, kabili nalimwene icishibilo ukusosa, “Nga uli ne
cilaka, sosa fye Parfay.” Kabili natendeke ukusosa, “Parfay,
Parfay.” Naishilekwata icilaka nganshi inshita fye yonse.
Kabili ine_ine^Mwamona, ine_ine_ine naishileba icakutila
tekuti mfwise na mate, panuma yakashita, nali fye
nganshi_ne cilaka nganshi.
140 Cisuma, mulemona, cilya tacakacicite. Takwaba nangu
cimo icingekusha cena. Nshilesakamana, imwe kuti mwanwa
kokakola, imwe kuti mwanwa icintu icili conse mulefwaya
ukunwa, na filya ifya kuloweshako ku menshi aya bamo

carbon, kabili na fimbipo, takwaba icintu nangu cimo ico
cikekusha icilaka ngo kutalala ukusuma, umulonga uwatalala
uwa menshi. Cilya cikapwisha cilye cilaka. Fyonse ifi fintu
ifyashala fyaba ifyakupyanisha.
141 Kabili mulandu nshi ifwe twingafwaya icakupyanisha,
ilyo kulya kuli ulubatisho ulwa cine cine ulwa Mupashi wa
Mushilo ulo lwikusha umunofu onse no kukabila mu mweo
wa muntu? Lyena iminineni mulya mwine mu cinso ca mfwa,
nga filya umukalamba Umutumwa Paulo asosele, “We mfwa,
ulubola lobe luli kwi? Kabili, nshinshi, uku cimfya kobe
kulikwi? Lelo ukutotela kube kuli Lesa, Uyo utupela
ukucimfya ukupitila muli Shikulwifwe Yesu Kristu!” Kulya
e kwishiba, munyina, cilya cilekusha ilye myumfwile ya
mushilo cilya^atemwa cilye cilaka ca mushilo ico caba
muli imwe. Cena cilekusha cena. Imwe tamulingile ukucitapo
icintu icili conse palwa cena. Ee, Cena cilasangulula
imilomo.
142 Kabili kulya nako, abantu fye abo abekalila pa fya
kumfwa umfwa, palwa^Bamo abantu batila, “Cisuma,
twalikwata ifingi ifya cilya mukabungwe kesu ka
Pentecostal.” Kabili bakengilamo, cilya cili fye bwino,
balatote ndupi shabo [Munyina Branham atote ndupi
shakwe_Ka.] no kulisha inyimbo. Inyimbo shaleka, “sh,
whew,” imbeketi ya menshi naitikila pa fintu fyonse,
mwamona. Nomba ifwe_ifwe tulacita cilya, ifwe_ifwe
twalikwata umusango wa kucita cilya. Ifwe natukwata,
ifwe_ifwe^Cena caba fye lumo pa ntambi shesu.
143 Lekeni mwebe icintu cimo. Ilyo muleshinshimuna Lesa,
mu Mupashi na mu Cine, ilyo caba ulutambi kuli imwe
ukucicita cena, pantu muletontonkanya imwe mulingile
ukucicita cena; pantu muletontonkanya, nga tamulebilikisha,
atemwa ukutoloka toloka, atemwa ukushana ne nyimbo,
umwina mupalamano wenu ali no kutontonkanya ukutila
imwe namubwelele numa; imwe mulenwa ukufuma ku
mulonga wa cikalishi. Cisuma!
144 Mpaka Wene waisusha umunofu onse, mpaka Mupashi wa
Mushilo Uwine ukubilima muli imwe; nshilesakamana nga
cakutila nyimbo shilelila, nga cakutila bena balelisha
Kamupalamine, Lesa Wandi, Kuli Imwe, atemwa conse ifyo
cili, Mupashi wa Mushilo acili alelisha inyenjele sha bukata
mu mutima wenu. Cilya cishinka. Cilya Ciputulwa cakwa
Lesa icikusha. Icintu icili conse icinono ukucila Cilya, imwe
mwaya.
145 Imwe limbi kuti mwalandila mu ndimi nga bantu na ba
Malaika, imwe kuti mwapela ifipe fyenu fyonse ku kulisha
aba busu, imwe limbi kuti mwasesema, kabili imwe limbi kuti
mwakwata ukwishiba, ukwiluka inkama shonse na fyonse ifi

fintu, kabili imwe nalyo line tamuba icintu nangu cimo (I
AbenaKorinti 13) mpaka cilya Icintu cimo icikusha ico
cingapwisha ico cilaka.
146 “Umweo wandi ulakila Lesa uwa mweo, nge fyo insebula
ifuluka impito sha menshi. Mpaka fye nasanga Cena, ndi
nokonaika.” Ilyo mwakwata ukumfwila Lesa insala nga filya,
icintu cimo cili no kucitika. Mupashi wa Mushilo ali no
kutungulula imwe kuli tulyo tumfukumfuku utukalamba
utwakwa Lesa. Ee, mukwai.
147 Nomba, cilya palya icintu icisuma, ukupepela mu
Mupashi. Cilya cishinka. Lelo inshita shimo mulakwata
Umupashi ukwabula Icine. Yohane Washila 4, itila, “Ifwe
tupepa Lesa, Umupashi ne Cine.” Kabili Yesu e Cine. Cilya
cishinka nganshi. Kabili Ena e Cebo.
148 Utumilonga Lesa atuma ukwikusha imwe, mu cifyalilwa,
Satana alikowesha cila kamo aka twena. Alibikamo ubwanga
muuli onse ena engengilamo. Cilya cishinka. Ena asendele
ulyo mulonga ukalamba, uwa lukuta.
149 Ilya, ilya yali ni nshila yakwa Lesa. Yesu atile, “Pali ici
Cilibwe nkakula Ulukuta Lwandi, ne mpongolo sha kumbo
tashaka lwanshe Lwena.”
150 Nomba kwaliba ukutalikishanya ukwapusana pali cilya.
Abantu ba ciRoma, ba Katolika batila, “Ena akulile Lwena
pali Petro.” Mwamona, kabili nga ico cili fyo, Petro
alibwelelenuma, mu nshiku ishinono. E ico, Lwena talwali.
Lwena mucine talwakulilwe pali Petro, Petra, ilibwe ilinono.
Kabili elyo ba Protestanti batila, ukutila, “Ena akulile Lwena
pa Mwine, Yesu Kristu.” Ukukanaba uwapusana, lelo
nalipusana na bena. Ena tatalile ukukula Lwena pali cimo ica
ifi.
151 Ena akulile Lwena pa busokololo Ubo Ena ali. Atile,
“Walishuka, Simon, mwana Yona, umubili no mulopa
tafyatalile ukusokolola ici kuli iwe, lelo Tata uyo waba mu
Mulu nasokolola ici kuli iwe.” Te mukwishiba! Iwe
tawasambilile Cena ku mabuku. Imwe tamwasambilila Cena
pa kuilunda kulukuta. Imwe tamwasambilile Cena
mukubilikisha. Imwe mwalicitile^Lelo Mupashi wa Mushilo
Uwine alileta Bumuntu bwakwa Yesu Kristu kuli imwe,
kanshi, “Pali ici Cilibwe nkakula Ulukuta Lwandi, kabili
impongolo shakumbo tashaka Lwanshe.” Cilya e cilaka ca
mushilo calikushiwa mu Muntu wakwa Yesu Kristu.
Mwacimone co. Cilya e cintu ico tulefwaya ukulolekeshapo,
ukwikusha cilya icilaka na Cilya. Cisuma, ifwe tulesanga
ukutila ifwe tulingile.
152 Ukwishiba? Owe, mwe! Ukwishiba caba icintu
icikalamba, tulesushiwa, kabili ilelo tuli abaisushiwa nganshi
na kwena. Lelo mulemona, ukwishiba^nge fyo nalesosa

ubushiku bumbi, ukulanda pali lilye sambililo lya kwishiba.
Kwaliko muntu uwaiminine kunse, alelanda ku munandi
uwaimine kulya, atile, “Ngo muntu tacetekela mu
masambililo, cinshi ico ena abelengela Baibele?” Bena^
153 Natontonkenye, “Cisuma, nga bena tabaumfwile ifyo
Shikulu Yesu asosele, musango nshi bengo mfwila ku cilubi
nga ine, ifyo nsosa?” Bena tabamwiluka Wene, palwalala fye
nge fyo Ena ali.
154 Atile kulya bushiku bumo, “Kano fye mwalya umubili,
Umulopa, ukunwa Mulopa no kulya umubili wa Mwana wa
muntu, tamwakwata Umweo muli imwe.” Ena talondolwele
Cena. Ena alitwalilile. Cilya cishinka. Mwamona?
155 “Cisuma,” batile, “uyu Muntu ni mulya bantu. Ifwe
tulefwaya Wene^ukulya umubili Wakwe, ukunwa Umulopa
Wakwe. Ena alonka umulopa. Mwamona, Ena alefwaya ifwe
tusanguke abanwa umulopa.” Mwamona? Balya abasambilila!
156 Lelo Atile, “Impanga Shandi shilomfwa Ishiwi Lyandi.”
Mwamona, lyena likesa ku Basalwa, Lesa alisalile ku
kwishibila kabela. “Kabili bonse abo Tata^Takuli umuntu
uwingesa kuli Ine kano Tata amukula. Kabili bonse abo Tata
Ampela, bakesa, bena bakeluka lyena.”
157 Balya basambi balifililwe ukwiluka Cena, lelo bena
bacetekele Cena. Mwamona? Cilya cishinka. Nga imwe
mwacetekela Cena! Teti njiluke ifintu ifingi. Ndecetekela
Cena, ifyo fine, mwamona, pantu Lesa asosele Cena cali fyo.
158 Ukwishiba. Namwishiba, imbila nsuma yakwa Satana
yaba ukwishiba. Bushe mwalishiba cilya? Ena ashimikile
yena mwi bala lya Edene, kuli Efa, kabili ena alibepelwe ku
mbila nsuma yakwe iya kwishiba. Nomba, kabili nakowesha
umutundu onse uwa bantu, na yena. Cilya cishinka ganshi.
Bena balisenda ubutantiko bwa masambililo, ukubika bena
mu lukuta. Bena bali fye bwino kulya, lelo te mu Cebo
cakwa Lesa. Iyo, mukwai. Imwe tamwishiba Lesa ku
masambililo. Imwe ta mwishiba Lesa no_no_no kwishiba
umusango, ukusambilila insamushi no kulumbula amashiwi
ayakalamba.
159 Paulo, ali umuntu uwacenjela. Lelo ilyo aishile kuli
Kristu, no kupokelela Mupashi wa Mushilo, aile ku
BenaKorinti, atile, “Nshaishile kuli imwe ne fyebo
fyakulembeleka ifya mano ya muntu,” nangula ena
ngalicicitile. Atile, “Naishile kuli imwe mu maka ne filangisho
fya Mupashi wa Mushilo, pakutila icitetekelo cenu cingaba
muli Lesa, te mumano aya muntu umo.”
160 Nomba inshita shimo tulapanga ubutantiko bwa lukuta,
bena na cimbi baleta uwabo_kacema wabo. Ulukuta lulaya
ukufsala kacema, bena batila, “Cisuma, uyu kacema, nomba,

ena nakwata ba degree babili mu koleji. Ena alisambilila
imyaka ine iya kwishiba amano. Ena asendele ici, cilya, ne
cibiye.” Kabili bena bakasala umuntu wa musango filya
(cinshi?) mucifulo cakwa kacema uyo wacetekela mu Cebo
cakwa Lesa ukuba icaputwamo no kuba Lesa, kabili ali no
kushimikila Icebo te mulandu ifyo abantu baleumfwa palwa
Cena.
161 Lesa aebele Esekiele, namwishiba, atile, “Shimikila cilya
nga cakutila balecetekela Cena atemwa iyo. Iwe shimikila
Cena, ifyo fine.” Mwamona? Cisuma. Nga cakutila bena
balesumina Cena, atemwa iyo, cilya tacili eco. Bena
tabasumine Yesu. Ena aile fye pantanshi, ukushimikila Cena
ifyo fine fye. Mwamona?
162 Mucifulo cakwa kacema wa cine uyo uli noku shimikila
mucishinka Icebo no kucetekela muli Lesa, bena_bena_bena
besha ukuletamo a_amano, umuntu uyo wakwata
amasambililo ayawamisha; umuntu uyo wingeminina
mucintamba kabili teti asende kano fye ama miniti ikumi limo
na fisano, pakutila bengaya kunga’nda bwangu bwangu,
kabili ukuya (bamo) ukuya cita ifintu fimbi, kabili Ricky
engasenda icakwendelamo cakwe icalubilo no kuya kunse,
kabili bena kuti baya ku malila ya masha ne fintu fyonse.
Kabili cena cili, owe, cena cili_cena cili fye cena cili_cena
tacili icintu nangu cimbi kano ukukowela kwa masambililo
ayasankanishiwa. Cilya cishinka. Cilya ni filya fine ifyo cena
cili. Cilya cishinka. Lelo cena ni cinshi? Cena cilekusha
imisondele yabo, mwamona, cena cilekusha imisondele ya
membala wa lukuta we sonde.

Cena tacikusha imisondele ya wa mushilo. Ena akasende
Cebo inshita fye yonse!
163 Lelo bena batila, “Owe, cisuma, nomba balya bantu bali
fye panono abafulunganako mu mano yabo. Mwamona, bena
tabacita fye, bena tabacumfwa fye. Bena, bena baleesha
ukwikala mubushiku bwafumako.
164 Bushe tacili iceni! Naishile kuno kunse ku Masamba,
kabili nasangile ukutila bonse baleesha ukwikala mubushiku
ubwafumako, bena lyonse bafwaya shimo inshiku ishakale
isha kacema wa ng’ombe. Kabili ukuya mu Kentucky, inshiku
ishakale isha hillbilly, bena bafwaya ukucita nga cena,
ukukwata imitantikile ya cena. Lelo ilyo caisa kuli Bukapepa
bwa nshita yakale, bena tabafwaya nangu cimo ica kucita
palwa Cena.
165 Inshiku sha kale? Naishile kuno kwine mu nshita yakwa
rodeo, nalimwene balikwete umwanakashi umukalamba
kulya lubali, filye fintu ifya katapa katapa mwi samba lya
menso yakwe, ne mishishi ipi iya beiwa, umushanga
mukanwa kakwe. Cinshi, nga balimwene cilya kunuma mu



32  ICEBO ICALANDWA

nshiku sha kale, bena nga balitontonkenye alibolele pa cifulo
cimo. Bena, bena nga bali_bena nga bali_bena nga
balimukakile. Nga cakutila banyinenwe nga balile kunse,
ukufwala nga imwe no mwana wenu umwanakashi
afwalilamo ilelo, nga ni cinshi icacitike? Bena nga
balimubikile ena mucipatala ca mashilu. Mucine, wene
ukufuma ukwabula ukufwala shiketi lyakwe. Cisuma, nomba
ibukisheni, cena cintu cimo cine ilelo.
166 Abaume balebola mu mibili yabo. Nga bena balefika mu
cimo capakati, pakati ka makumi yabili ne myaka ya
kufyalwa amakumi yabili na fisano, utubulungwa twa bongo
bongo wabo tulebola nato. Bena tabakwete^Abantu na
bafika pa cifulo bena tabakwete ukwiluka ukwalinga. Bena
tabaishiba ifyo ukutekanya cipilibula. Bena tabaishiba
ubupusano pakati ka calungama ne cilubo. Kabili, owe,
nangula, ubutantiko bwa masambililo yabo, bena^
167 Bushe mwalishiba, amasambililo, kuti nashininkisha cena
kuli imwe, yakwa Ciwa? Te kukana belenga no kulemba; lelo,
ndepilibula, ukubika amasambililo yabo mu lukuta lwenu.
168 Cinshi ico communism yashintililapo? Science,
amasambililo, ulya e mulungu wabo. Satana, mwamona, cilya
eco aishibishe kuli Efa. Cilya eco bena bacili baikatililako.
169 Nomba nacifika mu nkuta shesu, nacifika muli ba Baptist,
Methodist, na Presbyterian, Pentecostals, na bonse.
Amasambililo yamo, amano, umo mukalamba kampanda-na-
kampanda ne cintu cimo nga cilya, cilya cila mutalusha fye
wene ukumutalusha ukufuma kuli Lesa. Cena cilubo. Ee,
mukwai. Nomba, tulesanga ukutila, ukuti (bena) cena
cilekusha ukukabila kwabo. Ilyo u_ilyo u_ulukuta
lwingasalamo icintu cimo nga cilya, cena cilangisha ico caba
mu mano ya lukuta, ifyo kukabila kwabo kuli, ifyo cilaka
cabo cibelelepo. Bena bafwaya ukusosa, “Kacema wesu wa
mano sana. Ena tasakamana ifwe ukusambila pamo, kabili
ena alaya pamo na ifwe.”
170 Umukashana umunono aebele Sarah wandi, ubushiku
bumbi. Kacema wakwe alileko ku Africa; kabili ilyo ena
aishilebwela, wene alifulileko ifyakufwala fyakwe, ilya
nshita ya bushiku, nafwala utunono utwaikata, kabili
amushanine watusi ena, ku kumusansamusha pantu ena ali
ku Africa. Ba Watusi baba mukowa kulya lubali,
namwishiba. Mune, ndefwaya ukumona umo uwa bakashana
bandi, mulukuta lwandi, ukwesha ukucita icintu cimo nga
cilya, watusi?
171 Mwamona, cena cilangisho fye! Kabili kacema kuti aikala
no kulolekesha pali umo uwa lukuta lwakwe, umunono (ikumi
limo na mutanda atemwa imyaka ya kufyalwa ikumi limo na
cinekonse konse) umukashana kunse kulya nafula nga filya,

nokumuleka ukutwalilila na co, cilya cilelangisha ukutila ena
afumine mucishiba icakowela, umwine, umuntu wakwa Lesa
ukucite cintu nga cilya. Mucine.
172 Cilya cileumfwika icakalabana, lelo ninjishiba
ndeshimikila mu nko yonse, na mo. Lelo namwishiba ici naco,
munyina, nkashi, lekeni mwebe, cilya Cishinka.

173 Ikubi lifwaya ifintu ifyafwa. Cilya cishinka. Kabili cilya
nacifwa! Cilya cishinka nganshi. Ukulangisha palwalala, cena
cilangisha fye palwalala pano ifyo umutwe wabo kabili
ulupungu lwabo umwakutungulwila, ifyo cilepela kuli bena,
mwamona, ico cili mu mweo wabo. Umweo wabo ukabila
ifintu nga filya.
174 Umweo wabo ukabila ulukuta lwa mano yapa mulu, uko
abantu bafwala bwino nganshi, kabili kacema asenda ama
miniti ikumi limo na fisano, na pamo amakumi yabili.
Kabili nga imwe mwa cilila cilya, bena balamuleta
kukabungwe kaba dikoni. Kabili ena talingile ukulandapo
nangu cimo palwa lubembu. Ena talingile ukulandapo
icintu icili conse palwa kufwala bakaputula, kabili tekuti
asose nangu cimo palwa bantu ukucita ici, cilya, atemwa
icibiye. Ena talingile ukulumbula cilya nakalya. Nga bena
bacita, akabungwe kaka muposela wene kunse. Mwamona
ifyo cena cili? Cilya e cakusushilako cabo ca muntu
utontonkanya.
175 Baibele itila, muli Yohane Wantanshi 2:15, “Nga
mwatemwa imibombele ya ili sonde, atemwa ifintu fya ili
sonde, ni pa mulandu wa kutila ukutemwa kwakwa Lesa
takwaba muli imwe.”
176 Nomba inga palwa fyonse ifyo bacita cita ilelo, mwi shina
lya lukuta; ukusambilila ukushana kwa fifutu mu lukuta,
bunko, bingo, imitebeto, rock na roll uwa misepela, ukushana,
fyonse ifi fintu! Lolekesheni pali uyu Elvis Presley, ciwa
ukwiminina mu nsapato! Pat Boone, Ricky Nelson, ubwafya
ubukalamba nganshi ino nko yatalile ukukwata! Cilya
cishinka. Bena batila,“Owe, bena ni bakapepa nganshi, bena
baliimba nyimbo sha Bwinakristu.” Cena tacilingile ukuba,
ulukuta talulingile ukusuminisha icintu nga cilya! Bamo aba
baume balaya kunse uku, kabili_kabili muno bushiku bali mu
i_ing’anda ya mangalo kunse uku, ukushana no kulisha
inyimbo ne fintu fyonse, kabili inshita imbi iya bushiku bena
balesa ku cipailo no kulila, kabili inshita ya bushiku
iyakonkapo bena balelisha inyimbo ku ntanshi. Owe,
ubusuma, icawamisha! Ifyo kukowela kwingaba, ifyo
kukowela kwinga moneka, ifyo fine? Ee, mukwai.
Ukushininkisha umwine ukuba umuntu wakwa Lesa, te pali
ifi fintu fyonse ni pa mulandu fye ena kuti alisha kita uwa
kale atemwa icintu cimo.

177 Kufya kukabila kwenu, imwe kuti mwalanda uyo uuli pa
cipuna ca mutima wenu. Ku fyo mwatemwa, cilya e cilanda.
Imwe, mwatila, “Cisuma, ndetontonkanya filya fintu fili fye
bwino, Munyina Branham.” Cisuma, ibukisheni fye nomba,
mumutima wenu, imwe namwishiba ico cili kulya. Ee,
mukwai. Kuli ico icilelisha umweo wenu, ico mweo wenu
ukwatilepo icilaka, kabili imwe kuti mwamona cena
cileikusha cilya; nga cena tacili ici Cebo, lyena kuliko icintu
icalubana, pantu Umupashi wa Mushilo ekalila pa Cebo fye
ceka. Mwamona?

178 Ndefwaya imwe kumona ubusanso na bumbi bukalamba,
lintu fye tatulaisala, nga imwe tamuli_nga imwe ta muli
abashininwa ne cili conse ica ifi fintu ico numbwile, kabili,
cilya caba, ubusanso bwakulekelesha cilaka. Mwamona? Imwe
mwatila, “Ninkwata icilaka ca mushilo. Lelo ine_ine nshili
uwashininwa Munyina Branham, uwa kuya fye no kuilunda
kulukuta, ne fintu nge fi.” Lelo, mwamona, ukulekelesha
icilaka! Nga imwe mwalekelesha ukwikusha icilaka ca menshi
atemwa icakulya, imwe muli no kufwa. Kabili imwe nga
mwalekelesha cilye cilaka muli imwe, pali Lesa, imwe muli no
kufwa muli bumupashi.
179 Imwe mulalomba ukupuputulwa, imwe mulalolela ulukuta
lwenu ukukwata ukupuputulwa. Cisuma, kulya takuli_kulya
takuli ukupuputulwa kuli imwe. Ukupuputulwa kulingile
kwatendeka mukati muli imwe, ilyo mwatendeka ukukwatila
icilaka Lesa. Limbi tekuti kube membala na umbi, uwalukuta,
ulefwaya kulyo kupuputulwa. Nga kwatendeka muli imwe,
kukatendeka na muncende shimbi. Mwamona? Lelo,
mwamona, mulalekelesha cilye cilaka.
180 Mukaleke ukukama ing’ombe umukaka, ilyo ng’ombe
ili^ibele lili lyaisulamo umukaka; kabili nga mwaleka ilye
ng’ombe ukwikala filya fine, yena tayakakwate nangu umo.
Cilya cishinka nganshi. Nga imwe mwaleka ukunwa
amenshi, ukusosa, “Ine nshakanwe nakabili,” imwe muli
nokufwa. Imwe mukaleke ukulya icakulya, imwe muli
nokufwa.

181 E ico imwe nga mwaleka ukupela Mupashi wa Mushilo
Icebo cakwa Lesa, imwe muli no kufwa.
182 Imwe mwe Benakristu, imwe ba Baptist, Methodist,
Presbyterian, Pentecostals, Assemblies of God, Oneness,
Twoness, Threeness, fyonse ifyo mwaba, mwamona;
nshilesakamana, cilya tacisakamika nangu cimo kuli ine,
nshiletontonkanya cena cilacita kuli Lesa. Mwamona, imwe
muli palwenu, imwe muli cilundwa cimo. Imwe tamwakatale
ukuya ku Mulu ngo lukuta, i_i_icilonganino. Imwe mukaya
ku Mulu ngo muntu umo, pakati ka imwe na Lesa. Epela fye.
Nshilesakamana ulukuta ulo mwabako.

183 Kabili nga mwaleka ukubelenga Baibele no kucetekela
Baibele, kabili na Mupashi wa Mushilo ukulya pali Cilya,
imwe muli no kufwa. Yesu atile muli Yohane Washila 4:3;
Ilembo nkwete ilyalungama^Yesu atile ukuti, “Umuntu te
kucilyo ceka akabela no mweo, lelo ku Cebo conse,” te
ciputulwa fye ca Cena.
184 Ifwe tulasenda icinono, akanono apa. Ndeta cilya kalomba
lomba wa Baibele. Batila, “Cisuma, ndecetekela Ici, lelo
nomba lekeni tuye kuno lubali, mwamona.” Mwamona?
185 Imwe mulingile ukusenda Cena, Icebo pa Cebo. Yesu atile,
“Umuntu akaba no mweo ku Cebo conse icifuma kukanwa
kakwa Lesa.” Bushe mwalishiba cilya? [Ulukuta lwatila,
“Ameni.”_Ka.]
186 Kabili, namwishiba, ifwe natupanga_ifwe natupanga
ubushiku ubo tuleikalamo, ifwe_ifwe twalipanga buno
bushiku i^u_u_ukupodamika kwa bukapepa.
187 Umwana wandi umwanakashi alinjitile, te kale sana,
kabili atile kuli ine, “Tata,” kulubali lumbi ulwa nga’nda,
atile, “mwise kuno, tuli no kukwata imitantikile ya
bukapepa.” Cali ukwimba, ukwimba sha malumbo, kabili
kulya kwaliko umo umunono Ricky ukubelenga yena
kuntanshi kulya. Kabili nga nalitala ukumonapo akabungwe
akashakwata akatina, kali ni kalya! Balya abaume kuntanshi
kulya, na bantu, camoneke kwati yali ni ncende ya cilangisho.
Calingile ukuba umukowa wa ba Nsamya, kabili balecita ifya
kucita, kabili_kabili ukutoloka no kumana umo no mubiye.
188 Uko, ni kwisa uko ubufumacumi bwaya, shili kwisa shilye
sha malumbo sha nshita ya kale twaleimba, no kusangalala
mu Mupashi wakwa Lesa, ne filamba ukukonkoloka mu
masaya yesu? Kabili nomba ifwe tulesha ukuleka ukupema
mpaka ifwe tatukwete umupu uwalinga muli ifwe, mpaka
ifinso fyesu fyaaluka blue, kukwesha ukulangisha ukutila tuli
kemba uwa musango umo. Mwamona, ifwe twalipashanya
cilya ukufuma ku Hollywood, kabili yonse aya mabutantiko
ayo tumona ukupita muli uku kwimba kwa masambililo no
kusambilisha ishiwi. Ine_ine nalitemwa ukwimba kusuma;
nalitemwa ukumfwa ukusuma kwa nshita ya kale,
ukwakufuma mumutima, ukwimba kwa pentecostal. Lelo ine
mucine nalipata ukumfwa kulyo kubilikisha uko beta
ukwimba, ilelo. Cilya cishinka. Ndetontonkanya cilya cintu ca
buwelewele nganshi. Cena kupondamika. Cilya cishinka.
189 Nalitemwa ukumona umwaume ilyo ena mwaume. Nalipata
ukumona umo nafwala ifyakufwala fya mukati fya mukashi
wakwe kunse uku, kabili mumbali; kabili_kabili ne
cakupombelako ukulebela apa lubali pa ntanshi, kabili
ifiputulwa fibili ifya mishishi ukulebela nge fikuti, ukuputulwa
pantanshi. Cilya, ine_ine tekuti njite cilya mwaume umwaume.

Ena taishiba ulubali lwa mutundu uo abako. Mwamona? Cilya
cishinka. Mulemona umwanakashi, lolekesheni, umwanakashi
ukwesha ukubeye yakwe, ukucite mishishi yakwe ngo
mwaume; umwaume aleesha ukucite mishishi yakwe, ifikuti,
ngo mwanakashi. Umwaume alefwala ifya kufwala fya mukati
fya mukashi wakwe; wene alefwaya baofoloshi bakwe.
Mwamona, caba fye ukupondamika, ulubali lumbi.
190 Kabili cilya e cintu cimo cine ifyo caba ne nko, na bantu,
ne nkuta, ne fintu fyonse. Mwe Lesa! Nipesa apabelele impela
ya cintu? Ukwisa kwa kwa Shikulu Yesu Kristu, empela ya
cena.
191 E ico, nga mwaleka ukulisha Umupashi wa Mushilo Icebo
cakwa Lesa! Yesu atile, “Icebo conse cikaba ku Mupashi wa
Mushilo.” Kabili umfweni nomba. Nga imwe mwaesha
ukulisha Wene icintu icalubana, nga Wene Mupashi wa
Mushilo uwa cine muli imwe, Wene ukeshiba ubupusano.
Nomba, ibukisheni, Icebo cakwa Lesa e co Mupashi wa
Mushilo ulyapo. Wene taulya pa fyakukabila. Wene taulya pa
masambililo. Wene taulya pa kuya ku chalichi. Wene taulya
pa masambililo ya fya bulesa. Kwalibako ubupusano ubwingi
pakati ka cintu cimo icaputwamo ne cishinka ica kusambilila
pa fya bulesa ifya cena.
192 Bonse balya bakasambilila wa fya bulesa munshiku
shakwa Yesu, mwe, balikwete icebo pa cebo, ibula pe bula,
fyonse ifyatantikwa, Mesaya ali nokwisa uyu musango! Filya
ni filya fine ifyo cali. Kabili bena, cila umo, balilufishe cena.
Namwishiba ifyo Yesu asosele ilyo Ena aishile, atile, “Imwe
muli abakwa shinwe Kasebanya, ne milimo yakwe muli no
kucita.”
193 Cali tacilasokolwelwa kuli bena ifyo Icebo ica cine cali.
Mwamona, bena balilufishe tulyo tufutu utunono, nge fyo
bena balufishe ilelo. “Nga imwe muli nokuba kuli ici no
kuba kuli ici, imwe muli no kuba fye bwino.”
Mwilacetekela cilya. Imwe mulingile mwaba kuli Kristu.
Kabili nga kuliko Icintu cimo muli imwe, ukukwatile nsala
Kristu!
194 Ibukisheni fye, ilyo mwali mumusana wa bashinwe, imwe
mwali pamo na bena lilya. Lelo bashinwe tabamwishibe lilya,
kabili imwe tamwaishibe bashinwe. Kabili imwe mwalishile
no kufyalwa. Lesa apangile inshila ukupita muli banyinenwe,
umwa ku_kubyala imbuto, kabili elyo yalishile. Kabili elyo
mwaishileba umwaume atemwa umwanakashi, conse fintu
cali, lyena mwaishileishiba ba shinwe, kabili ba shinwe kuti
bakwata isenge na imwe.
195 Nomba, ibukisheni, nga na mukwata Umweo wa
Muyayaya, Umweo wenu wali muli Lesa pa kutendeka.
Kabili, Umweo, Lesa e Cebo. Kabili elyo ilyo Icebo calengelwe

ubuntunse muli Yesu Kristu, Lesa ukwika ukwikala mu
mubili Wakwe Umwine, ukuilenga Umwine Umwana wakwa
Lesa. Ilyo Lesa aishileika ukwikala muli cilya, imwe mwali
muli Wene ilyo Ena atanikwe. Kabili imwe mwalitanikwe
pamo na Wene, kabili imwe mwalifwile pamo na Wene, pa
Kalbale. Imwe mwalishikilwe pamo na Wene, pa lupili. Kabili
imwe mwabukile pamo na Wene, ulucelo pa Easter. Kabili
nomba imwe na mwikala capamo mu ncende sha mu Myulu,
muli Wene, kabili nomba na mukwata isenge pamo na Wene.
Mwamona?

196 Lesa Umwine aishileba umo uwa muli ifwe. “Takuli
umuntu uwamona Tata, inshita ili yonse, kano fye Uwafyalwa
eka uwakwa (Umwana) Tata na mulangisha Wene.” Cilya cili,
Lesa aishileba umuntu, pakutila Ena kuti akwatila imwe
senge ngo muntu. Mwamona? Kabili nomba imwe
mwaba_imwe mwaba umubili, kabili Ena aba mubili. Lesa
ukulengwa umubili pakati kesu, mu Muntu wa Mwana
Wakwe, Yesu Kristu. Kabili muli Wene mwali Lesa. Ena ali
Lesa, tapali ukupelebela pali Lesa. Ena ali ni Lesa. “Lesa
ukumonekela mu Mwana, Yesu Kristu,” ico calengele Wene
Emmanuele, nge fyo kasesema asosele Ena akaba.
197 Nomba mwamona, kanshi, imwe mwalingile ukuba ilyo
isonde lyali talilati lilengwe, ishina lyenu lyalibikilwe pe
Buku lya Mweo ilya Mwana wa mpaanga. Kabili lyena ni
cinshi ico mwingalya? Umupashi wa Mushilo wikalila pa Cebo
cakwa Lesa. Kabili nomba mu Kusokolola 22:19, Baibele itila,
“Uyo onse ukasenda Icebo cimo ukufuma kuli Ici, atemwa
ukulunda icebo cimo kuli Cena, icakaniko cakwe
cikafumishiwamo mwi Buku lya Mweo.” Mwamona ifyo cena
caba icashika? Imwe tekuti, Umupashi wa Mushilo tekuti
wikalile pa fintu fya mwi sonde.
198 Nge cuni nkunda na mwankole. Mwankole ni
bumbimunda umukalamba. Mwankole, cilya cintu kuti caya
kunse uku kabili kuti calya ingano akasuba konse; no kuya
kulya lubali no kupupukila pali yena, icitumbi cafwa ica kale,
no kulya cena naco. Ena kuti aikala mwi bala kabili ena kuti
alya pamo ne nkunda, ingano, kabili no kuya kulya no kulya
pa citumbi icafwa.
199 Lelo nkunda kuti yalya ingano akasuba konse, lelo yena
tekuti ilye icitumbi icafwa, pantu yena ni nkunda. Kabili
nkunda tayakwata indusha nangu imo. Ukusuma kumo
ukufuma kuli cilye citumbi icafwa, kuti caipaya inkunda.
Mwamona, yena tayakwata indusha. Kabili ulya e musango
cabelamo, takuli ubululu.
200 Kabili ulya e musango no wacine, Umwinakristu umwine
mwine. Bena tabafwaya ifintu fya mwi sonde. Bena balya fye
Icebo cakwa Lesa, kabili Cilya ceka; ico cili icasanguluka,

Icakusushilako ca muntu utontonkanya. Mwamona, bena
balesa ukupitila muli Cilya, kabili Cilya ceka. Ifintu fya fwa
ifye sonde, filanunka kuli bena.
201 Lolekesheni kuli mwankole uwa kale mu nshiku sha
konaulwa ne lyeshi, ukupupuka ukufuma pa mubili ukuya pa
mubili, ukulya filye fitumbi ifyafwa ifyakale, ena tabwelelemo
ku cibwato. Lelo nkunda yalifililwe apa kutushisha inkasa
shaiko, mwamona, yena yalibwelelemo ku cibwato uko
yalelya inseke. Kabili ulya e musango tucitilamo, ifwe
tulekalila pa Cebo cakwa Lesa.
202 Mu Malumbo 42. Dabidi alingile alilembele ili Lumbo,
Amalumbo 42, ilyo ali mbutushi, ilyo asosele, “Mweo wandi
ulakila Imwe, nge fyo insebula ilakila impito sha menshi.”
Lolekesheni, alibilikishe. Dabidi ali mbutushi. Ena ali^Ena
alikwete ukusubwa kwa mafuta pali wene, ena alishibe ena
akesaba imfumu. Kasesema ali musubile wene ukube mfumu.
Nomba moneni, kabili ulya ali palya, ena alikwete ibumba
ilinono lyabashilika, abapangwa ukufuma ku Benafyalo,
kabili na fimbipo, ali pa mulu walupili. Uko, umusumba
wakwe uo atemenwe, pa mulandu wa lubembu lwabo, bena
balishingulwike mu mbali monse na ba Peleshite. Kabili
Dabidi, pali bulya bushiku ubwakaba, cena cilingile cali ilyo
ena alembele ili Ilumbo, “Nge fyo nsebula ifuluka impito sha
menshi.”
203 Moneni Dabidi muli ilye mibele. Ena alolekeshe pesamba,
ena alolekeshe pa musumba wakwe uwatemwikwa. Kabili ena
alibukishe ilyo ena ali umulumendo umunono, ena aletwala
impanga pali ici cishiba cimo kulya. Cena cali icikalamba,
icalo icikalamba ica menshi, kabili na cimbi calo camukate,
kulya lubali. Mucine, Bethlehem, cipilibula “inga’nda ya
Mukate wakwa Lesa.” Kabili elyo ilyo Dabidi aibukishe
ukupitila palya no kunwa yalya yasuma amenshi ayatalala,
kabili uyu ali kuno ukulambalala pa mulu pano nomba,
imbutushi, ukutaluka ukufuma ku bantu bakwe bene. Ena
takwete icifulo cakuyako, kabili umweo wakwe ulingile
walilile pali yalya ayasuma amenshi ayatalala.

204 Ena alikwete ababomfi bamo kulya, abo, mwe, ukukabila
fye kwakwe ukwa cepesha cali ifunde. Kabili bena, batatu
muli bena, balwishishe inshila yabo muli ulyo mulongo
wabenaPeleshite; ba mailoshi ikumi limo na fisano, ba
mailoshi cinelubali, atemwa icintu cimo mwisamba na
kunuma; ukupulinkanya inshila yabo, no kumuletela wene
icakunwa ca yalya menshi. Lelo mweo ukukwata icilaka^
205 Umubili wakwe, ena ali pa mulu palya, nalimo ena kuti
akwata ukunwa ukufuma ku cintu icili conse ico ena
engasanga, impapa sha mbushi isha kale shimo ne fintu, na
yamo aya kale amenshi ayakaba mulya, pali bulyo bushiku

bwakaba. Ena atontonkenye, “Nga kuti naikala fye no
kupwisha ici cilaka ico nkwete! Ine kuti naya fye kulya lubali
ku Bethlehem no kulambalala kuli kalya kafukauka, no
kunwa!”
206 Kabili ilyo baile kulya nokusenda amenshi, no kuyaleta,
icilaka ca mweo wakwe cali icikalamba nganshi, tacali pali
Bethlehem, lelo ukufuma ku Yerusalemu; e kwali umweo
wakwe. E ico alipele ilambo amenshi, atile, “Ine tekuti ntale
ukunwa yena.” Ena ayetile pa mushili. Mwamona, umweo
wakwe wakwatile cilaka nganshi Lesa, ukucila ifyo cali
ukwikusha ukupwisha ukwakusuma^icilaka cakwe ica
mubili wakwe, na menshi ayasuma ayatalala. Yena ayetile pa
mushili.
207 Mwamona, Inga’nda yakwa Lesa, aya kutalalika umweo
amenshi ya mu Yerusalemu, ayo ayaba ku mulu! Yesu atile,
muli Yohane 6:33, “Nine, U mukate wa Mweo. Nine Mukate
wa Mweo.” Bethlehem, “ing’anda yakwa Lesa,” ulukuta
lwesu, ulwa pe sonde ulukuta lwakwa Lesa, ulukuta ulo
lwaba pano pe sonde. Ifwe twalitemwa ukuya ku chalichi
pano pe sonde, lelo alipulishamo Yerusalemu, uyo waba ku
mulu, uuli ni Lesa. Yerusalemu wa ku mulu, uuli ni Lesa!
Icapulishamo cilye cilaka ca mweo, ukuba kulya na Wene,
ukucila ifyo cingaba ukuba uwalungama ku kwikusha
mwebene no kuilunda ku lukuta pa cifulo cimo. Mwamona,
ukuilunda kulukuta tacikusha cilye cilaka. Dabidi
ashininkishe cena pano, amenshi ukufuma fye mu nga’nda
yakwa Lesa, mwamona, ena aliyetile pa mushili; ukusanga
ububile, ukukwata icatalala icakunwa icisuma ukufuma kuli
Lesa. Nangula pali cilya^Ukucila pa cilaka ico cili muli
imwe, ni cilye cilaka ica cilaka ca mweo pali Lesa.
208 Moneni Yerusalemu, ishiwi. “Yerusalemu afuma ku mulu,”
Baibele itila, “ifyo ifwe twaba^e Nyina uwa ifwe bonse.”
Kabili Kristu ni Nyinefwe, ifwe natwishiba ukutila Lesa
ninyinefwe, pantu ifwe twalifyalwa kuli Wene. Ishiwi
lipilibula fye “umutende,” Yerusalemu, Shalom. Atemwa,
Shalom, ico cipilibula “umutende,” Yeru-shalom, mwamona,
cipilibula “umutende.”
209 Icapulishamo cilingile ukuba icilaka ica mweo uuli onse,
pa menshi ya Mweo, ukucila ukusosa imwe mwaba kulukuta;
icilaka ca mweo tekuti ciikushiwe, icilaka icituntulu ica cine.
Cena kuti capondamika. Imwe kuti mwatontonkanya muli fye
bwino ilyo mwailunda kulukuta, lelo cilya te Cena. Cilya
tacakekushe icilaka icine cine ca mushilo pali Lesa. Cena
tekuti cicite fye cena. Cena fye^Cena tacilipo fye palya.
210 Nomba Dabidi atile, mu Malumbo 42:7 pano, “Ilyo itenga
lya bilikisha kwi Tenga, pa cipoma ca menshi Yenu,”
ukubilikisha kwa mweo.

211 Lolekesheni, ine lyonse nalibomfya ici nge
cakulangililako. Nga kuliko icipepe panuma ye sabi, cena
calingile ukubikwa palya kuli yena kukowelako. Yena
naikwata ukukabila pali cilya. Nomba nga cakutila yena
yalisosele, “Ndi nokuba isabi lyaibela. Ndi no kuba iyacenjela,
isabi ilyasambilila. Uh-huh, ine_nalacita fye^Ndi
nokucetekela fye amasambililo yamo aya fya bulesa aya cine!
Ndecetekela ine nshilingile ukukwata cilye cipepe”? Lyena
talyakaye apatali nganshi mu menshi, kuti lyacita? Kabili
cilya cishinka nganshi.
212 Nga cakutila icimuti casosele, “Nomba, ninjishiba kulya
kwalingile ukuba umushili ntanshi, kuli ine ukumenamo.
Cilya cishinka. Ine ningile ukumena muno. Lelo ndi no kuba
icimuti icapusana, ndefwaya bena ukumbika fye kuno lubali
mukati ka musebo, pakutila ninga moneka”? Mwamona, wene
tekuti wikale nshita itali. Mwamona? Cilya cishinka.
213 “Ilyo itenga lyabilikisha kwi Tenga.” Cena cisenda ukucila
pa kuilunda fye kulukuta. Cena cisenda ukucila
pakuposhanya mu minwe na kashimikila. Cena cisenda kucila
ukwikala ubusuma, ubumi ubwalungama. Cena cisenda icintu
cimo ku kwikusha mukati ka imwe, cilya cipongolola
ukufuma kuli Lesa, mukati ka mweo. “Itenga ukubilikisha
kwi Tenga, pa congo ca cipoma Cenu, Mwe Shikulu. Itenga
ukubilikisha kwi Tenga!”
214 Cilaka camusango nshi ico twingatontonkanya icili muli
ifwe muno bushiku? Ifwe, nga bantu ba Pentecosti, ni kwisa
uko tuleya? Cilaka camusangonshi icili muli ifwe? Musango
nshi uwa cilaka icili muli ine? Musango nshi uwacilaka icili
muli imwe? Mwiesha ukufumyapo cilye cilaka ca mushilo
icakwa Lesa.
215 Imyaka yapitapo, ilyo balekwata golde kuno lubali mu
mpili. Nabelengele lyashi, imyaka ingi yapitapo, cena lyonse
calinjikata ine. Itila kwaliko ke_kemba wa mabwe uyo waile
kunse uku ku cifulo cimo ukucila ku mpili uku, kabili ena
alefwailisha golde, kabili aishile fika pa cuma conse. Kabili
aishilebwela, ukutontonkanya; ilyo ena akafika mu musumba,
ifyo ena akaba, amafya yakwe yonse yalipwile. Kabili_kabili
ena_ena alyeseshe uku_ukusosa, “Mailo nkafika mulya kabili
nka^” Ubulendo bwa bushiku fye bumo, ena kuti aba mu
musumba, kabili ena kuti akwata golde. Kabili alikwete
imifuko ingi ikulu iya isulamo yena.
216 Ena alikwete mbwa pamo nankwe. Te kupashanya nomba
imbwa ku Mupashi wa Mushilo, lelo ndepela icakulangililako.
Lelo iyi mbwa^
217 Monse mu bushiku, kemba wa mabwe alele mubusanshi
bwakwe, kabili_kabili atendeke ukutontonkanya, “Nomba,
mailo ine nka_ine nkasenda golde yandi yonse mulya, kabili

nkesaba fye ifyo lyonse nalefwaya ukuba. Ine_ine_ine lyonse
nalefwaya ukuba umuntu wacuma. Ine_nalefwaya ukunonke
fintu ifisuma, kabili na fimbipo.”
218 Kabili_kabili elyo iyi mbwa yatendeke ukubosa, kabili
pantu kwaliko umulwani uwalepalama. Kabili ena_ena
alifumine panse palya, kabili atile, “Icongo!” Kabili e ico
imbwa yaikele tondolo. Kabili ilyo talati abwelele
mubusanshi, ena atendeke kwati ena alaponena mutulo, kabili
imbwa yatendeke nakabili, ukulatoloka fye ku munyololo.
Kabili aile pa mwinshi nakabili, atile, “Congo! Ndefwaya iwe
wishibe ukutila mailo nkaba muntu wa cuma, mwamona,”
kabili cilya cali ifiloto fyakwe ifikalamba. Lelo imbwa
yalitendeke ukubosa nakabili.
219 Kabili mukulekelesha, aishile tendwa, alile nokusenda
imfuti yakwe nokulase mbwa, kabili aliipeye yena. Atile,
“Nshakakwate ukukubomfya nakabili, nangu cibe fyo. Mailo
nkaba umuntu wa cuma. Nkesaba umuntu wacuma, mailo.”
220 Kabili abikile mfuti yakwe kucifutu, afutatile numa
yakwe ku mwinshi, no kuya mukulala. Kabili umuntu
alemukonka wene, pa nshiku, alingile mukati no kumwipaya
wene. Ena tali muntu wa cuma, mwamona, ena ali kenye ilye
nyenjele yakusokelako iyo yaleesha ukumweba ubumi
bwakwe bwali mubusanso.
221 Kabili, munyina, nkashi, imwe tamwakatale
uku^Mwikesha ukufumyapo bulyo bwite ubwa mushilo mu
mutima wenu, mwamona, pa kuilunda ku lukuta, pa
kulumbula icisumino, pa kuba kukabungwe kamo.
222 Kwaba fye icintu cimo icingekusha cena, ulya aba Muntu,
Yesu Kristu. “Nge fyo nsebula ifuluka impito sha menshi, efyo
mweo wandi ulakila Imwe, Mwe Lesa. Umweo wandi ulakila
Lesa uwa mweo!” Mwamona, kuliko icintu cimo muli imwe,
ico cilefwaya ukumona ukusela kwa kwa Lesa. Umweo wenu
ulakila pali Cena. Mwileka pabe icintu nangu cimo icingacila
Cilya.
223 Mwilaleka kacema umo ukumweba, “Imwe mulingile fye
ukuposha mu minwe yakwe, ukuilunda kulukuta, atemwa
ukuba kuli aka kabungwe.” Mwilaipaya ilye myumfwile ya
mushilo. Cena kusoka imwe. Ubushiku bumo bukesa ilyo
mukesa ku mpela ya musebo.
224 Kwati na mayo umunono mu musumba wesu uko ifwe
twafuma. Wene aebele ba^Umukashana umunono aile kulya
ku lukuta, kabili umusuma nganshi umukashana umunono.
Kabili ena aleisa mulya mu musebo. Ena alikwete imishishi
itali, namwishiba, kabili imishishi yakwe yasakwilwe kunuma
ngo kutelela kwa kanyense iyaubulwa, mupepi, kabili icinso
cakwe camoneke^tapali ifya kuisuba. Kabili uyu
mukashana alesenteka wene, atile, “Nga iwe tawakwete ulya



42  ICEBO ICALANDWA

kashimikila uwa mpumi yapapatala wakwata kulya lubali,”
ukulanda pali ine, atile_atile, “iwe nga walemoneka nge cintu
cimo icabusaka. Lelo ulemoneka nge cintu cimo ukufuma mwi
tuka lya filangisho.” Kabili, owe, ena amutwele fye pa
misolilo, inshita ili yonse ena nga amumona wene ulya
musango. Atile, “Kacema wesu alikwatisha amano.” Atile,
“Ena_ena_ena alishiba bena. Ukutila, umulandu mucitila
cilya? Cilya tacipilibula icintu nangu cimo, ifyo fwala atemwa
ukutontonkanya.” Cena cilacita! Baibele yakwa Lesa itila
cena cilacita. Ifwe tukekalila Icebo conse!
225 E ico uyu mukashana umunono taposeleko amano nangu
panono kuli wene, alitwalilile. Ena ni minshoni nomba.
226 E ico lyena uyu_uyu namayo wa caice aishileambulo
bulwele, kabili ena alifwile. Umunandi apompele umuti
wakukangilako muli wene ilyo ena alefwa. Alinjebele,
atile^Panuma ilyo afwile, ena alitwalilile ukulanunka
umuti. Ena alikwete icipunda icalile kulubali lwakwe,
ubulwele bwakwambula. Bena tabacitile nangu^Nangula
abafyashi tabaishibe ico calubene na wene. Kabili aishilefwa.
Lelo ilyo talafwa^
227 Wene alesambilisha Sunday school. Kabili lyonse ibumba
lyakwe ilinono ilya Sunday school lyalishilemo, bena balefwaya
ukumumona wene ilyo wene aile ku Mulu, ba Malaika ukwisa
no kumusenda. Kabili kacema wakwe panse, alepepa fwaka,
ukwenda uku no ku mucikulwa mucipatala. Kabili bena bonse
bali no kwimba ilyo ena ali no kufwa, namwishiba. Bena
balishibe ena ali mukufwa. Ba doctor batile ena alefwa, e ico
bena bonse bali no kumona ba Malaika ukwisa, no kumusenda.
228 Kabili pa muku fye umo, ilyo aishile kumana ne cituntulu!
Nomba, ena ali ni membala wa chalichi uwacumfwila, ena ali
ni kafundisha wa Sunday school, kabili membala wa lukuta
wa cumfwila wa lukuta ulusuma ulukalamba ulwa
cilonganino. Lelo ilyo atendeke ukulwisha, imfwa yali
mupolele; amenso yakwe yalifumine, kabili ena atile,
“Naluba!” Wene atile, “Naluba! Kabiyeni, keteni kacema!”
229 Ena ashimishe fwaka yakwe, no kwingilamo, atile, “Pano,
pano! Pano, pano! Twalaita doctor akupele
uwakusendamika.”
230 Atile, “Nshilefwaya uwa kusendamika.” Atile, “Iwe
kabepa wa muntu! Ine ndefwa, kabili ndeya kumbo. Kabili
naluba pantu walifililwe ukunjeba Icine. Kabiye uye senda
ulyo munono umukashana Ufwala bwino, kabili mulete kuno
kuli ine, bwangu bwangu. Wene ali uwalungama.”
231 Lolela mpaka ukakumane ne cintuntulu inshita imo.
Wilaesha ukukanya kulyo kukabila kwa mushilo. Wilaesha
ukufumyapo Kwena na fimo ifipya, amasambililo, imfuti ya
milombe ibili. Iwe kutika kuli kulyo kusoka kwa Mupashi wa

Mushilo, muno bushiku, uko kulesoka iwe, “Nine Nshila,
Icine, no Mweo; takuli umuntu uwingesa kuli Tata, kano kuli
Ine.” Kabili Ena e Cebo.

Natukontamike imitwe yesu pakashita fye.
232 Ndefwaya ukulumbula Icebo cimo na cimbi icakwa
Shikulu Yesu, ilyo muletontonkanya pali cena. Yesu atile,
muli Mateo 5, “Balishuka abo abakwate nsala ne cilaka.”
Cena caba lipalo nangula ukukwata cilye cilaka muli imwe.
Mwaisa fika pa cifulo apo iyenu_iyenu_imibombele yenu
yonse naikoweshiwa nganshi ku bwina filonganino, kabili
utunono utwa bufi ne mikowa, ne fintu, amafunde ayanono
aya lukuta, amangalo, kwati ukuilunda umwakusendama,
kabili na fimbipo, ukufuma ku lukuta ukuya ku lukuta? Bushe
Kasebanya aliba uwalinga ukubika yalya amenshi
yakukowesha, kabili imwe mulenwa ukufuma muli yena, nga
kapoli mucipe? Ilyo, imwe tamwaishiba nangula ifyo
ukupwisha kwa cilaka kwa cine pali Lesa kwaba; ukumona
Wene, mubutuntulu, ku Mupashi wa Mushilo ukwikalamo
muli imwe, no kuilangisha. Nga imwe muli_imwe muli muli
ulyo musango muno bushiku, nga imwe mucili mulelakila
Lesa, lekeni mwebe:

Kafukauka kalipo,
Mulopa wakwa Yesu,
Nabo abalesambwamo,
Balebuta tutu.
Mupupu wafwa sekela
Pa Kafukauka;
No mubi wacila, nine,
Nsambwe mu mutima.
Na mucisumino namwene
Filaso fyakwa Yesu,
Nalubulwa mu mfwa yakwe,
Ntakishishamo pe.

233 Nga na mukwata cilye cilaka muno bushiku, ukwishiba
ifingi palwa kwa Lesa, kabili ukwisa mupepi kuli Wene,
bushe kuti mwaimya fye ukuboko kwenu nomba ilyo mutwe
onse naukontamikwa, soseni, “Mpepeleniko.” Mwe Lesa,
lolekesheni amaboko!
234 Kunse mu mpanga uko umulabasa ufikile nomba,
ukufuma ku Kabanga, ukwa Kulyo, ku Masamba, ukwa Kuso,
imwe muli filye fipinda, imyeni amaboko yenu kuli bakacema
kabili na conse icili uko, ico mulekabila; imwe, icintu cimo
muli imwe, ukulakila Lesa. Cilya e cilaka ca mushilo!
235 Mwiikusha cena. Owe, mwatila, “Munyina Branham,
ine_nalibilikisha inshita imo. Nalishanina mu Mupashi.”
Mwiesha, mwiesha, mwiesha ukusenda cilya. Iyo.

236 Loleleni mpaka kulyo kwikushiwa kwaisa, Iciputulwa
cakwikushiwa ca mwisulo wa Mupashi wa Mushilo caisamo,
lyena ishi nyenjele sha kubilikisha, kabili ukulandila
mundimi, no kushanina mu Mupashi, fili no kwisa. Imwe
tamwakacicite cena ku nyimbo. Imwe mukacicita cena ilyo
muleya mu musebo, muli motoka yenu. Imwe mukacicita cena
ilyo mulepyanga panshi. Imwe mukacicita cena ilyo
mulepopela imisomali mucibumba, no mulimo wenu uwa
bukalipenta. Konse uko muli, kulyo Kusangalala
ukushingalandwa kabili ukwaisulamo ubutaka!

Nomba lekeni tupepe.

237 Umutemwikwa Shifwe uwa mu Mulu! Itali, iyalepa,
iletelwe, iyi Mbila inono muno bushiku, lelo, Lesa
Uwakutemwa, lekeni Mupashi wa Mushilo Wenu atwale
u_ubupilibulo ku mutima onse. Muno mwine muli luno
lukuta, muno bushiku, kwaciba fye impendwa ingi iya
maboko ayacimishiwa, monse fye ukushinguluka mufikulwa
no kuli konse. Ifwe_ifwe tulepepa, Lesa uwa kutemwa, pali
bena. Owe, lekeni cilye Ciputulwa cakwikusha cakwa Lesa,
ico caba ni Kristu, Isubilo lya Bukata, Isubilo lya Mweo muli
imwe, lekeni Cena cise kuli cila umo uwa bena.

238 Uko mukati ka nko, ukufuma ku California, ukuya kulya
mu New York nomba, kulya kwena lucelo, bena baleumfwako
kulya; kulya mu_mu New Hamsphire, kabili ukuya ukulola
mu Boston, kabili ukuya konse kulya mu Texas, ukupita mu
Indiana, kulya mu California, no kushinguluka. Mwe Lesa,
lolekesheni kuli yalya maboko; lolekesheni ico cili pe samba
lya yena, Shikulu, ulyo mutima kulya uyo ukwete insala ne
cilaka.

239 Buno bushiku bwapondamikwa, uko Kasebanya
apofwishe amenso ya bantu, ukuilunda fye ku lukuta, no
kusosa, “Filya fye fyeka efyo mulekabila.” Kabili bena na
nomba balolekesha palwabo abene beka no kumona
umusango balecitilamo, kabili ukukabila uko bakwata ukuba
nge sonde.

240 Ilyo, Baibele ilatweba, “Nga twatemwa nangula ifintu fya
mwi sonde, ukutemwa kwakwa Lesa takwabamo muli ifwe.”

241 Tontonkanyeni fye, Tata, ifyo kupondamika icakutila ena
kuti alenga cilye Cebo ica cine icituntulu, ifyo kutila bena kuti
basosa, “Owe, twalicetekela Baibele, lelo te Ici. Ifwe
tatwacetekela Ici. Ifwe twalicetekela Ici cali ica nshita imbi.
Ifwe twalicetekela ici e Cilya,” pantu, cilonganino cimo
calipilibula amano yabo muli cilya cishiba cafiko.

242 Ilyo, Yesu asosele, “Uyo onse ukafumyako Icebo cimo
ukufuma kuli Ici, atemwa ukulundako icebo cimo kuli Cena,
icakaniko cakwe cikafumishiwa mwi Buku lya Mweo.”

243 Lesa wa Kutemwa! Tontonkanyeni pa fya kupapushiwa
kulya ku Bupingushi, ilyo abantu balikala ubusuma,
bwasanguluka, ubumi bwa mushilo, balile ku chalichi
abacumfwila fye nge fyo bengaba, no kuluba.
244 Tontonkanyeni balya ama Fariseo, musango nshi,
ukufuma ku balumendo abanono, bena balisambilishiwe mu
Cebo, bapita mu masukulu ne fintu fyonse, aba mushilo
(calingile ukuba, nga te ifyo bena kuti bapolwa amabwe ku
mfwa), kabili Yesu atile, “Imwe muli bakwa shinwe
Kasebanya.”
245 Ifyo kutila Israele aile kulya lubali! Kabili lekeni uku
kube ukusoka kuli ba Pentecostal, Shikulu, mu mpanga yonse.
Ifyo kutila Mose, kasesema, aishile mulya mu Egypti,
ukufikilisha Icebo cakwa Lesa, kukuleta ulubuuto lwa
cungulo bushiku kuli bena! Ifyo bena bamwene ifisungusho
ifikalamba ifyakwa Lesa! Ifyo bena bamukonkele wene,
baabwike Bemba uwa Kashika, balibatishiwe kuli wene, baile
mu matololo no kulya icakulya ca ba Malaika ico caponene
ukufuma ku Mulu. Kabili elyo ukukana ukusenda conse Icebo,
ilyo bena baishile bwela ukufuma ku Kadesh-barnea^ku
Kadesh-barnea, ukufuma ku_ukufuma ku mpanga ya bulayo,
kabili batile, “bena bali nga batulushi; ifwe tekuti tucicite
cena.” Ilyo, Lesa atile, “Ni mupela kale mpanga”! Aba pa
mupaka! Yesu atile, “Bena baba, cila umo, balyonaike. Bena
balifwa,” ukuluba, ukwabula Lesa, nangula balicitile fyonse
ifi fintu. Balimwene ifi fisungusho; ukuipakisha, bashanine
uku no ku kululamba lwa bemba, na Miriam, ilyo bena
balishishe nsango. Kabili batatu fye, ukufuma muli ba million
ba bili, balingilemo.
246 Ifwe natwishiba, Tata, ukutila ilyo amaswela,
utubulungwa ukufuma ku mwaume no mwanakashi, twaisa
capamo, kulabako fye kamo, ukufuma muli million, ako
kapokelelwa. Akabulungwa kamo ukufuma ku mwaume
kasanga ilini lya bumi ilya mwanakashi, umwanakashi, kabili
yambi million yalonaika.
247 Kwaba million, ba million babili, abafumine ukufuma mu
Egypt; babili, Yoshua na Kalebu, baingile mu mpanga. Umo
kufuma muli million. Tata, ine_ine ndatutuma ilyo
natontonkanya pali cilya. Ukutontonkanya, mwi sonde lyonse
ilelo, Abenakristu ba million imyanda isano, cilya kuti caba
imyanda isano nga Imwe mwingesa muno bushiku. Mwe Lesa,
lekeni twibukishe ukutila Icebo conse cakwa Lesa caliminina,
icakwibukisha. Ifwe tulingile ukucetekela Cena. Ifwe tulingile
ukunakila Cena.
248 Kabili ilyo Imwe mwasosele, “Lapileni, cila umo uwa muli
imwe, nokubatishiwa mwi Shina lyakwa Yesu Kristu
kukulekelelwa kwa membu, kabili mukapokelela ica bupe ica

Mupashi wa Mushilo. Pantu icalaiwe cili kuli imwe, na
kubana benu, na kuli abo abali ukutali, nangula abo bonse
abo Shikulu Lesa wesu aketa.” Kabili, Lesa, Imwe mucili
muleita, muno bushiku, kabili ubulayo bwaba ilyo lyonse ilyo
imwe muleita.

249 Kabili bashimapepo bafulunganya amano ya balya bantu,
no kutungulula cena ku masambililo, isukulu lya cilonganino
lya fya bulesa, ku cintu cakusosa, “Owe, imwe cetekeleni fye.”
Kasebanya alacetekela nao, lelo ena tekuti apokelele Mupashi
wa Mushilo. Yuda Eskariote ali i^acitile fyonse
ifya_ifyashala, abasambi bacitile, ukushimikila Imbila
nsuma; lelo ilyo yafikile nshita kuli bena ukupokelela
Mupashi wa Mushilo, alangishe ifyo ali.

250 Lesa, lekeni abantu ba mpanga muno bushiku beshibe
ukutila, ukwabula kulyo kwishiba, bena nabaluba. Lekeni
cibe muno bushiku ukutila imyeo yabo ili nokwikushiwa na
cilya Ciputulwa Cenu, Shikulu, ilyo tulebapela bena
mukuboko Kwenu. Bena Benu, Shikulu. Ifwe tuli fye no
mulimo pa Cebo. Ndepepa ukutila bena bali no kucetekela ne
mitima yabo yonse, kabili nokwisushiwa na Mupashi wa
Mushilo. Twalombela mwi Shina lyakwa Yesu. Ameni.

Nali Mutemwa, nali Mutemwa
Pantu Ali ntemenwe
No kushite pusukilo lyandi
Pa Kalbale.

251 Owe, bushe Ena aba Iciputulwa cenu icakwikusha?
[Ulukuta lwatila, “Ameni.”_Ka.] Owe, mwe! Mwalitemwa
Wene no mutima wenu onse? [“Ameni.”] Nomba, filye Fyebo
inshita shimo filacena, lelo lekeni fye twimbe mu Mupashi
nomba, mwamona, cila umo muli ifwe nomba. Lekeni
tuposhanye muminwe na munyina uwikele mupepi na imwe,
nkashi, nokusosa fye, “Lesa akupale, mutandashi,” ilyo
tulelwimba nakabili. [Munyina Branham aleposhanya mu
minwe na bantu.]

Nali Mutemwa, nali Mutemwa,
Pantu Ali ntemenwe
No kushite pusukilo lyandi
Pa Kalbale.

252 Nomba natuposhanye mu minwe umo no mubiye. Nomba
lekeni twisale fye amenso yesu no kwimbila mu Mupashi,
twimye amaboko yesu kuli Wene.

Nali Mutemwa, nali Mutemwa,
Pantu Ali ntemenwe
No kushite pusukilo lyandi
Pa Kalbale.

Owe, bushe Ena tawama?
Musuma, musuma, Yesu kuli ine,
Kabilo, Cilolo wa Mutende, Lesa Impalume

Aba;
Owe, ukumpususha, ukunsunga ukufuma ku

lubembu ne nsoni,
Musuma Kalubula wandi, Ishina Lyakwe

lilumbanishiwe!
Owe, musuma, musuma, Yesu kuli ine,
Kabilo, Cilolo wa Mutende, Lesa Impalume

Aba;
Ukumpususha, ukunsunga ukufuma ku

lubemu ne nsoni,
Musuma Kalubula wandi, Ishina Lyakwe

lilumbanishiwe!
253 Owe, bushe muli abakumfwa bwino palwa kwishiba
kwenu na Kristu? [Ulukuta lwasangalala, “Ameni.”_Ka.]
bushe Ena te musuma? Bushe Ena te kusha?

Kale nali uwaluba, nomba ninsangwa, teti
njebaulwe,

Yesu apela ubuntungwa ne pusukilo lyonse;
Ukumpususha, ukunsunga ukufuma ku

lubembu ne nsoni,
Musuma Kalubula wandi, Ishina Lyakwe

lilumbanishiwe.
Owe, musuma, musuma, Yesu kuli ine,
Kabilo, Cilolo wa Mutende, Lesa Impalume

Aba;
Ukumpususha, ukunsunga ukufuma ku

lubembu ne nsoni,
Musuma Kalubula wandi, Ishina Lyakwe

lilumbanishiwe!
254 Bushe mulecetekela cilya Malembo? [Ulukuta lwatila,
“Ameni.”_Ka.] Baibele itila, “Toteni ndupi shenu. Pangeni
congo icansansa kuli Shikulu.” Namwishiba, ine lyonse
nalefwaya ukulisha nyimbo. Umwana wandi umwanakashi,
Rabekah, alesambilila piano. Umwana wandi umunono
umulumendo alesambilila ipenga. Lelo ine_nalisambilile
icilimba ica nsale mutanda. [Munyina Branham atendeka
ukutote ndupi shakwe.]

Owe, musuma, musuma, Yesu kuli ine,
Kabilo, Cilolo wa Mutende, Lesa Impalume

Aba;
Ukumpususha, ukunsunga ukufuma ku

lubembu ne nsoni,
Musuma Kalubula wandi, Ishina Lyakwe

lilumbanishiwe!

Bushe mwali Mutemwa? [Ulukuta lwatila, “Ameni.”_Ka.]
Twenda mu Lubuuto, Ulubuuto lwawama,
Iseni uko umume wa luse wabalika;
Ukubalika pali ifwe akasuba no bushiku,
Yesu, Ulubuuto lwe sonde.
Twalaenda mu Lubuuto, lwena Lubuuto lwa

wamisha,
Lwena lwisa apo umume waluse ubalika;
Ukubalika pali ifwe akasuba no bushiku,
Yesu, Ulubuuto lwe sonde.

255 [Munyina Branham atendeka ukumgwi’ngwinta, “Yesu,
Ulubuuto lwe sonde,” kabili elyo lukuta nalo lule
ngwi’ngwinta pamo nankwe._Ka.] Nshinshimuneni Lesa na
fyonse ifyo mwakwata.

Ilyo bashila bakengila,
Ilyo bashila bakengila,
Shikulu, nkabe pakati kabo
Ilyo bashila bakengila.
Owe, lyo bakafwika ngala Wene,
Ilyo bakafwike ngala Wene,
Shikulu, nkabe pakati kabo
Ilyo bakafwike ngala Wene.
Owe, ilyo kasuba kakashima,
lyo akasuba kakashima,
Shikulu, nkabe pakati kabo
Iyo kasuba kakashima.

256 Bushe mwalitemwa cilya? [Ulukuta lwatila,
“Ameni.”_Ka.] Nomba ndesunguka nga namukwata inkasa
shenu ukupilibulwa, imwe tamushana nakabili, kunse kulya
kwi sonde? Mwamona? Lekeni tulishe nshindo inkasa shesu,
kuli Shikulu, kuli Shikulu. Bushe minwe yenu yalipilibulwa,
imwe tamwiba nakabili? Imilomo yenu yalipilibulwa, imwe
tamubepa nakabili? Mwilakwata fye bukapepa mu mutwe
wenu, bukwateni pali imwe onse. Cilya eco. Cena cisenda
umuntu onse. Cilya cishinka. Nomba lekeni tulishe nshindo
inkasa shesu.

Ilyo bashila bakengila,
Ilyo bashila bakengila,
Shikulu, nkabe pakati kabo
Ilyo bashila bakengila.
Owe, ilyo bashila bakengila,
Ilyo bashila bakengila,
Shikulu, nkabe pakati kabo
Ilyo bashila bakengila.

Nomba lekeni twimye fye amaboko yesu.

Ilyo bashila bakengila,
Ilyo bashila bakengila,
Shikulu, nkabe pakati kabo
Ilyo bashila bakengila.
Iyo bakafwika ngala Wene,
Ilyo bakafwike ngala Wene,
Shikulu, nkabe pakati kabo
Ilyo bakafwike ngala Wene.

257 Bushe tamwa Mutemwa? [Ulukuta lwasangalala, “Ameni!
Ubukata! Aleluya!”_Ka.]

Lyena twenda mu Lubuuto (Ena e Lubuuto,
namwishiba), Lwena Lubuuto lwawama,

Lwena lwisa apo umume wa luse ubalika;
Cisuma, ukubalika pali ifwe akasuba no

bushiku,
Yesu, Ulubuuto lwe sonde.

258 Bushe mulecetekela Ena e Lubuuto lwe sonde? [Ulukuta
lwatila, “Ameni.”_Ka.] Bushe na mwishiba? Paulo atile, “Ilyo
nyimba, ndi nokwimbila mu Mupashi. Nga ndepepa, ndi
nokupepepla mu Mupashi.” Mwamona, conse ico mulecita,
ciciteni conse mu Mupashi. Cilya cishinka. Kabili Umupashi
ulaleta Icebo ku Mweo. Bushe co cishinka? Cilya cishinka. Ee,
mukwai.

Bonse bashila ba Lubuuto babilishe,
Yesu, Ulubuuto lwe sonde;
Nkumbu no luse mwi Shina Lyakwe,
Yesu, Ulubuuto lwe^

Lyena cinshi ico tucita?
Twalaenda mu Lubuuto, Ulubuuto lwawama,
Iseni apo umume wa luse ubalika;
Lubalika pali ifwe akasuba no bushiku,
Yesu, Ulubuuto lwe sonde.

259 Munjeleleko ukufulunganya imwe mwe balepepa, nge fyo,
lelo ndasendwa fye. Nshaishiba icawama ukucila fye ukupepa.
Ulya e musango wa kucicitilamo. Ee, mukwai. Ndetasha pali ili
shuko, Munyina Mack, ukwisa no kukwata isenge na imwe no
lukuta lwenu kuno muno bushiku, bonse aba bantu abasuma.
260 Kabili imwe mwe bacimya amaboko yenu kulubatisho lwa
Mupashi wa Mushilo, ndesubila ukutila muli no kukumanya
Kacema Mack kuno, atemwa bamo muli bena, no
kubwelelamo mucipinda umu. Kabili ibukisheni fye, ilyo Lesa
alandile Cebo mukutendeka, no kusosa “nakube,” kwalingile
ukuba! Kabili Atile, “Balishuka abo abakwate nsala ne cilaka
ca bulungami, pantu bakesushiwa.” Mwamona, cena cilingile
ukucitika. Naliisa mukutandalila kacema wenu kuno, no
kwiminina nankwe ilyo aleshimikila Imbila nsuma.

261 Nomba lekeni tulwimbe nakabili ulo lwimbo ulusuma
ulwa kale, nalitemwa fye lulya, “Twalaenda mu Lubuuto.”
262 Yesu atile, “Nine Lubuuto,” kabili imwe muli muli Wene.
Mwamona? Musango nshi mwingila muli Wene? Ukuilunda
kuli Wene? Iyo. Ukututuma? Iyo. Ulubatisho lwa menshi? Iyo.
“Ku Mupashi umo ifwe bonse tulabatishiwa mu Mubili umo,
ico caba Umubili wakwa Kristu.” Kabili muli ulyo Mubili
mwaba ifyabupe fya bumupashi pabula ukubombela mukati
ka mubili uuli mulya, ulukuta lwa mulya mwine. Cilya ca
butumwa, nga nalitalile ukwishiba palwa cena. Cilya
cishinka.

Eico tuli nokuba mu Lubuuto, mu Lubuuto
lwawama,

Lwisa uko umume wa luse ubalika^
[Munyina Branham alanda kuli Kacema Mack_Ka.]

Cisuma!^?^
Kubalika pali ifwe akasuba no bushiku^

[Munyina Branham alanda kuli Kacema Mack_Ka.]
Caciba icawamisha nganshi! [Munyina Mack atila, “Natotela,
munyina. Natotela.”] `

